
Tazwert tamatut 

Aselmed n tutlayin s umata, ladɣa tutlayt n tmaziɣt, ibedd ɣef tarrayt n tsensegmit s 

usenfar i yebnan ɣef unekmar s tzemmar. Tarrayt-a tressa ɣef usenfar i yebḍan d tugzimin, 

yerna teṭṭafar amenzay n usidef n wawanen (tasensegmit n usidef neɣ n useɣred), 

tettwasemras deg uselmed iwakken ad tɛiwen inelmaden deg yimahilen-nsen deg tneɣrit, 

ilmend n Xavier  Roegiers : « Tasensegmit n usidef tressa ɣef umenzay n umsidef n wawanen, 

ladɣa s usexdem n tegnatin n usidef d ulmad i ferru n leqdicat ukrisen »*1. 

  Tugzimin tisnalmudanin, fell-asent i yebna usenfar, d tignatin yerzan tirmad n tutlayt 

yemgaraden (taɣuri, amawal, tajerrumt, taseftit, tirawalt...) i yettaǧǧan anelmad ɣer taggara ad 

d-ifares kra n tsekka neɣ n tewsit n uḍris : « Tettseddis ɣef tegrumma n tiram, tirmad n tɣuri d 

tira, iswi-s ad tsiweḍ inelmaden yettwasnekwan ad awin kra n tmusniwin d tmusniwin-tigin 

tunmilin deg tazwara »* 2 , « Tugzimt tasnalmudant d tagrumma n termad tiɣurbizin 

yettwaseddsen  s wudem anarray ɣef kra n tewsit n uḍris imaw neɣ yuran »* 3. 

 

 Deg leqdic-a, nerra  lwelha ɣer termudt n tjerrumt d tin n tseftit, i yellan d tignatin 

timesbaɣurin n tegzemt, d temlilt-nsent deg usenfali s tira, ad nẓer ma snernayent tizemmar n 

yinelmaden deg tjerrumt, ɣer Bernard Cambettes d Jean-Pierre Lagarde : « tajerrumt d 

tagrumma n yilugan i aɣ-yettaǧǧan ad nmeslay yerna ad naru « akken yeqwem», lmeɛna-s 

deg uswir n tutlayt tunnigt kan » *.4 

    Lmeɛna-s s yilugan n tjerrumt i yezmer yiwen ad d-yessenfali akken i iseḥḥa rnu ad d-

yaru kra s talɣa i yqewmen. 

                                                           
* « Basée sur le principe de l’intégration des acquis, notamment à travers l’exploitation  régulière de situations 

d’intégration et d’apprentissage à résoudre des taches complexes  » 
1 ROEGIERS.X, 2006, « La pédagogie de l’intégration en bref  », Rabat, asb3. 

* « Elle organise, sur un ensemble de séances, des activités de lecture et d’écriture visant à faire acquérir à des 

élèves clairement identifiés un certain nombre de savoirs et de savoir-faire préalablement définis ». 
2 Ibder-it-id DENIZOT Nathalie, 1994, « La séquence didactique  », deg Recherches, uṭ° 20,isebtar43-49, asb 43. 

* « Une « séquence didactique » est un ensemble d’activités scolaires organisées de manière systématique autour 

d’un genre de texte oral ou écrit  
3DOLZ-MESTRE Joaquim (dir.), NOVERRAZ Michèle (dir.), SCHNEUWLY Bernard (dir.), 2001, S'exprimer 

en français: Séquences didactiques pour l'oral et pour l'écrit, Bruxelles, De Boeck et Larcier s.a., Vol. 3, 5e et6e, 

asb. 6). 

* « La grammaire, c’est l’ensemble des règles qui permettent de parler et d écrire « correctement », c’est-à-dire 

dans le registre de la langue soutenu uniquement  ». 
4 Ibder-it-id CHARTRAND Suzanne, Marie-Christine PARET, 1989, « Enseignement de la grammaire : Quels 

objectifs ? Quelles démarches  », Université de Montréal, Portail pour l’enseignement de français, asb. 2. 

Afares s tira d tarmudt n tneɣrit ideg d-yessenfalay unelmad tiktiwin-is d yiḥulfan-is 

yerzan kra n usentel, annect-a yettili s useqdec n wayen yeɣra s umata deg tegzemt (taɣuri, 

amawal, tajerrumt, taseftit ...) neɣ ayen yessen yakan icudden ɣer tmetti d yidles, akken d-

yura Olivier Percheron:«Afares s tira yeddes ihi ɣef tmussni n ungal yuran (tirawalt 

,tajerrumt ,amawal ) ɣef uskar n tuddsa n uḍris s timmad-is (i izemren ad yemgired ilmend n 

tsekka  tabrat ,aḍris,tamacahut ,ungal ...atg ) ugar n waya ɣef yidles n tirawt » *1 

       Gar leqdicat i yellan ɣef ufares s tira, ad d-nebder tizrawin imugen deg Tesga n tutlayt d 

yidles n tmaziɣt n Tesdawit n Bgayet, taɣult n tesnalmudt: 

ALIK Farida,  SLIMANE Tasaɛdit,2015, Afares s tira deg tarrayt n uselmed s usenfar, 

Tazrawt n master, Tasdawit n Bgayet. Iswi-ines ad zrent dacu i d-yewwi usenfar asensegmi i 

uselmed n tutlayt tamaziɣt deg wayen yerzan afares s tira. 

BOUCHALAL Yougarithene, TEBBA Faycel, 2020, Aselmed n ufares s tira deg 

tugzimt,aɣerbaz alemmas, aswir wis ukkuẓ,Tazrawt n master, Tasdawit n Bgayet. Iswi-ines d 

anadi ɣef wamek yettili uselmed n ufares s tira deg tugzimt n uselmed deg uɣerbaz alemmas.  

     Dɣa deg leqdic-a nelha-d anagar d snat n termad deg tugzimt (tajerrumt d tseftit) d 

usemres-nsent deg usenfali s tira, nebɣa ad nwali ma inelmaden semrasen ilugan i ɣran-ya n 

tjerrumt akked d tseftit deg yifuras-nsen n tira.  Ihi ɣef wannect-a i d-nesbedd agnu-nneɣ. 

Agnu : 

        Tazrawt-a terza afares s tira deg tugzimt tasnalmudant, anda ad nẓer ma semrasen 

yinelmaden ilugan n tjerrumt d wid n tseftit deg usenfali s tira. Iswi-nneɣ ihi ad nwali 

tizemmar n tjerrumt akked tseftit deg ufares s tira n yinelmaden.  

     Ɣef waya, nefka-d asteqsi-ya agejdan : 

Ma inelmaden semrasen ilugan n tjerrumt d wid n tseftit i ɣran deg tegzemt deg yifuras-

nsen s tira n uḍris imsegzi deg tneɣrit n tmaziɣt, aswir wis kraḍ, tasnawit ? 

    I tiririt ɣef usteqsi-ya agejdan , nefka-d turda-ya : 

                                                           
* « La production d’écrit s’articule donc autour de la connaissance du code écrit (orthographe, grammaire 

,vocabulaire) du mode d’organisation du texte (qui peut différer selon le type :lettre, affiche, conte 

,roman …etc)et plus largement d’une culture de l’écrit . » 
1 PERCHERON Olivier, 2016, Construire des compétences en production d’écrit à travers un projet d’écriture 

en cycle 2(CE1),école supérieure du professorat et de l’éducation de l’académie de Paris ,asb 7. 

Inelmaden sseqdacen ilugan n tjerrumt d wid n tseftit i ɣran deg tegzemt deg yifuras-nsen s 

tira.     

Iwakken ad d-nawi inefkan swayes i nezmer ad d-nerr ɣef turda d usteqsi-ya agejdan, nga 

tsestant deg unnar, nseqdec tafakust n tannayt d tfakust n tesleḍt n warraten (ifuras n 

yinelmaden ). 

      Amahil-a ila sin n yixfawen: ixef n teẓri d tesnarrayt d yixef n tesleḍt n yinefkan. Ixef 

amezwaru yebḍa ɣef sin n yiḥricen. Aḥric amezwaru d tiẓri, deg-s ad d-nmeslay ɣef tira d 

taɣult n uselmed-is, tirmad n tjerrumt d tseftit, afares s tira, assaɣ gar-as d termad n tjerrumt d 

tseftit, askazal, aḍris imsegzi, Aḥric wis sin d tasnarrayt. 

       Ixef wis sin d tasleḍt n yinefkan, yebḍa ɣef sin n yiḥricen, aḥric amezwaru d tasleḍt n 

yinefkan n tannayt, deg-s ad nesleḍ inefkan i d-negmer s tfelwit n tannayt, aḥric wis sin d 

tasleḍt n yifuras n yinelmaden,  ad ten-nesleḍ ilmend n tfelwit n uskazal n uselmad. 

 

 

 



 

 

 

 

 

 

 

 

Ixef 1: Tiẓri d tesnarrayt 

 

 

 



Ixef 1: Tiẓri d tesnarrayt 

 

14 

 

Tazwert n yixef 

Deg yixef-a amezwaru n teẓri d tesnarrayt, ad d-nesissen inefkan iẓrayanen icuddenɣer  

usentel tezrawt-a, ad t-naf yebḍa ɣef sin n yiḥricen :   

Aḥric amezwaru yewwi-d ɣef uselmed n ufares s tira, deg-s ad d-nsissen tira d txutert-

is akked tesnalmudt n tira, tarmudt n tjerrumt d tin n tseftit, afares s tira d tezmert-ines, amek 

yettili uselmed-nsent deg tegzemt d wassaɣ i yellan gar-asent d ufares s tira. Syin, ad d-

nemmeslay ɣef uḍris imsegzi.Ɣer taggara,ad d-nawi awal ɣef uskazal s umata, askazal n 

ufares stira akked uskazal n uḍris imsegzi iwakken ad nwali mayella timsirin n tjerrumt d 

tseftit snernayent  tizemmar n tira n yinelmaden. 

Aḥric wis sin d tasnarrayt, deg-s ad d-nsissen deg tazwara asentel n tezrawt-nneɣ d 

wennar ideg nga tasastant. Syin, ad d-nawi awal ɣef tfukas i nseqdec deg ugmar n yinefkan d 

tarrayin n tesleḍt-nsen. 



 

 

 

 

 

Aḥric 1:Tajerrumt d ufares s 

tira deg uselmed 

Tazwert 

Aselmed n ufares s tira yesɛa azal d alqayan deg uressi n tmusniwin d tzemmar n 

unelmad. Imi d assaɣ gar termad n tjerrumt d tseftit akked termudt n ufares s tira i d irem 

agejdan deg leqdic-a, ad d-nsissen deg uḥric-a tarrayt n uselmed n termad-a deg tneɣrit d 

wassaɣ yellan gar-asent ilmend n yinefkan ussnanen. Syin akin, ad d-nmeslay ɣef uḍris 

imsegzi i yellan d tasekka n uḍris iɣef d-yewwi leqdic-a. Ɣer taggara, ad d-nsissen askazal n 

ufares s tira akked  uskazal n uḍris imsegzi.   

1.Tira d taɣult n uselmed-is 

1.1.Tira d txutert-is 

 Tira, am nettat am timawit, d allal neɣ d askar (mode) n teywalt, d asenfali s 

yisekkilen i wawalen i d-tsenfalay tmeslayt s yimesla. Ilmend n Jean Dubois d wiyaḍ, d 

agenses n tutlayt timawt s tawil n yizmulen irawlanen, d angal wis sin n teywalt s wassaɣ ɣer 

umeslay (timawit) i yellan d angal amezwaru: « Tira d tagensest n tutlayt yettwameslayen s 

tawil n yizmulen irawlanen. D igi n teywalt deg tfesna tis snat s wassaɣ ɣer umeslay, iyellan d 

angal n teywalt deg tfesna tamezwarut »*1. 

 Ad d-nefhem seg wannect-a belli tira d lemri n wayen i d-yemmeslay umdan (tutlayt 

yettwameslayen)  s useqdec n yizmulen irawlanen.  

 Tira tesɛa tixutert tameqqrant acku d allal n teywalt i isexdam umdan deg tudert-is 

tudmawant, tanmettit, taɣurbizt d temsadurt, tḥerrez, tezzuzur timusniwin d yisallen seg tasut 

ɣer tayeḍ, rnu ɣer waya tettɛawan deg umhaz n tussna, tasekla, tafelsafit, idles. Daɣen, 

temmal-d arrat amenzu ɣef wacu yebna uselmed akked ulmad, tettuneḥsab amzun d tamselɣut 

n yal afares n tutlayt. Tira d iswi yerna d allal n ulmad,temmal-d talɣa i iǧehden n ulmad, i 

yettɛawanen deg umhaz n tidmi tazɣant. 

1.2.Taɣult n uselmed-is 

 “Didactique” (tasnalmudt) yekka-d seg tegrikit “didaskein” (selmed),tasnalmudt n 

tira tlehhu-d d tira d useḍru (élaboration) n yiḍrisen, d aḥric n tesnalmudt n tutlayin i iqeddcen 

ɣef uselmed n tira (ɣef tirawt (écrit) taɣurbizt d ulmad yettkemmilen n tira). 

                                                           
*« L’écriture est une représentation de la langue parlée au moyen de signes graphiques. C’est un code de 

communication au second degré par rapport au langage, code de communication au premier degré ».  
1DUBOIS Jean d wiyaḍ, 2002, Dictionnaire de linguistique, Paris, Larousse-Bordas/VUEF, Taẓrigt 2, asb. 165. 

«Tasnalmudt n tira d aḥric n tesnalmudt n tutlayin. Nezmer ad tt-nsenmegli d tesnalmudt n 

timawit. Tekkat ad d-tawi iferdisen n n tririt ɣef yisteqsiyen n tewsit-a: Amek tirawti 

tettwaselmad/ tettwalmad/ tettwaskazal? Dacu-ten yimsektayen i wumi ara nefk azal deg 

usbeddi n uberhil neɣ n wahilyerzanaselmed/almad n tirawt? Amek ad nextir igburen? Anta 

talɣa yufraren i useddes-nsen? Amek i ilaq ad tt-nselmed,ad tt-nelmed, ad tt-neskazel? »*1. 

 Deg tarrayt n usenfar yettuseqdacen ass-a deg uɣerbaz, tasnalmudt n tira tebna ladɣa 

ɣef wallal n tegzemt tasnalmudant. Tira neɣ afares s tira tettuselmad s tarrayt n usenfar i 

ibedden ɣef unekmar s tzemmar. Asenfar yebḍa d tigezmin, yal tagzemt tzerrew kra n tsekka 

neɣ n tewsit n uḍris (ullis, imsegzi, agelman, afuklan...) ɣef teɣzi n kra n termad ilaqen 

(Timenna, taɣuri, amawal, tajerrumt, taseftit, tirawalt, afares s tira). Dɣa, tagzemt d yiwen n 

wallal n tarrayt n usenfar i yettaǧǧan anelmad ad yesnerni tazmert-is n ufares n kra n tsekka n 

uḍris. Deg leqdic-a, rzant-aɣ termad (timsirin) n tjerrumt d tseftit d useqdec-nsent sɣur 

yinelmaden deg ufares-nsen n uḍris imsegzi. 

 Deg wayen i d-iteddun, ad d-nmeslay ihi deg tazwara ɣef termad n tjerrumt d tseftit, 

syin akin ɣef ufares s tira d wassaɣ yellan gar termad-a deg tegzemt tasnalmudant. 

2.Tirmad n tjerrumt d tseftit 

2.1.Tarmudt n tjerrumt 

2.1.1. Tabadut n tjerrumt 

 Tajerrumt,deg tneɣrit n tutlayt, d tarmudt  tasensegmant, tagejdant deg yal tugzimt n 

uselmed. 

   “Grammaire” (tajerrumt) s tefransist yemmal-d deg tadra-s taẓuri n tɣuri d tira, d 

irem i d-yekkan seg « tlaṭinit (garammatica), seg tegrikit (grammatikê), seg (grammatikos), 

yerzan taẓuri n tɣuri d tira »*2. Ilmend n Jean Dubois d wiyaḍ : « Tajerrumt d aglam ummid n 

                                                           
* « La didactique de l’écrit est une partie de la didactique des langues. On peut l’«opposer» à la didactique de 

l’oral. Elle s’efforce donc d’apporter des éléments de réponses à des questions de ce genre : Comment l’écrit est 

enseigné/appris/évalué ? Quels sont les paramètres à prendre en considération lors de l’élaboration d’un 

curriculum ou d’un programme destiné à l’enseignement/apprentissage de l’écrit ? Comment choisir les contenus 

? Quelle est la meilleure manière de les organiser ? Comment on devrait l’enseigner, le faire apprendre et 

l’évaluer ? ». 
1 AMMOUDEN M’hand, « Cours et activités de didactique de l’écrit », 2. La didactique de l’écrit : 

problématiques actuelles, 2015,asb. 4. 

* « latin grammatica, du grec grammatikê, de grammatikos, qui concerne l'art de lire ou d'écrire ». 

tutlayt, meḥsub n yimenzayen n tuddsa n tutlayt. Tesɛa iḥricen yemgaraden: tasnimeslit 

(tazrawt n yimeslicen (phonèmes) d yilugan-nsen n tuddsa), taseddast (ilugan n tuddsa n 

yilɣacen d wuddusen (syntagmes), tasnawalt (tazrawt n umawal) d tesnamekt (tazrawt n 

yinumak n yilɣacen d tuddsiwin-nsen) »*1. 

 Temmal-d tuddsa n tutlayt; tzerrew ilugan swayes i tleḥḥu, iyettaǧǧan imsiwel ad 

yegzu yerna ad ifares s tira iseḥḥan, akken d-nnan Bernard Cambettes d Jean-Pierre Lagarde : 

« Tajerrumt d tuddsa tagensantn tutlayt, d ilugan swayes i tetteddu, i yettaǧǧan imsiwal n 

tutlayt-a ad gzun rnu ad farsen tinawin ilmend n yilugan-a»*2. 

 Deg taɣult n tesnalmudt, «d yiwet n termudt tasensegmant ilan iswi n tẓuri n umesley 

d tira  s wudem i iseḥḥan, s tezrawt n yilugan ulmisen n tutlayt. Neqqar-as tikwal tajerrumt n 

uselmed»*3.Ilmend n Suzanne-G. Chartrand, tajerrumt d aglam n yilugan n unagraw n tutlayt 

akked tegnutin n usemres n temcalayt tamezdayt n tutlayt-a : « S tmuɣli tasnalmudant, 

tajerrumt d aglam, n yilugan n unagraw n tutlayt akked tegnutin n usemres n temcalayt 

tamezdayt n tutlayt-a, aglam-a yettwasres deg umezruy, mwatan fell-as tuget n yimnuda n 

tussniwin n umeslay »*4. 

 Tajerrumt s umata d aglam n yimenzayen n tuddsa n tutlayt, neɣ n yilugan swayes i 

tetteddu deg yiḥricen-is yemgaraden (tasnimeslit, tasnalɣa, asenqeḍ, taseddast, tasnawalt d 

tesnamekt) i yettaǧǧan imsiwel n tutlayt-a ad yegzu rnu ad ifares tinawin ilmend n yilugan-a.  

                                                                                                                                                                                     
2  Larousse.fr, (Yemẓerass n 10/02/2025), grammaire, [Deguzeṭṭa]. Tansa : 

https://www.larousse.fr/dictionnaires/francais/grammaire/37802 

*« La grammaire est la description complète de la langue, c’est-a-dire des principes d’organisation de la langue. 

Elle comporte différentes parties : une phonologie (étude des phonèmes et de leurs règles de combinaison), une 

syntaxe (règles de combinaison des morphèmes et des syntagmes), une lexicologie (étude du lexique) et une 

sémantique (étude des sens des morphèmes et de leurs combinaisons) ». 
1DUBOIX Jean d wiyaḍ, 2002,bdr.ya, asb. 226. 

* « La grammaire est l’organisation interne d’une langue, les règles qui déterminent son fonctionnement et qui 

font qu’un locuteur quelconque de cette langue peut comprendre et produire des énoncés formés selon ces 

règles ». 
2CHARTRAND Suzanne,Marie-Christine PARET,1989,kif.asb. 

* « Une activité pédagogique dont l’objectif vise, à travers l’étude des règles caractéristiques de la langue, l’art 

de parler et d’écrire correctement. On parle parfois de grammaire d’enseignement ». 
3CUQ Jean-Pierre (dir.),2003, Dictionnaire de didactique de français, langue étrangère et seconde, Paris,CLÉ 

International, asb.117. 

* « Dans une perspective didactique,par grammaire (d’une langue), nous entendons la description historiquement 

située et faisant largement consensus dans la communauté des chercheurs dans les sciences du langage des règles 

du système d’une langue et les normes d’usage de la variété standard de cette langue ». 
4CHARTRANDSuzanne-G., 2012, « Quelles finalités pour l’enseignement grammatical à l’école ? Une analyse 

des points de vue des didacticiens du français depuis 25 ans », degFormation et profession Vol. 20, uṭ° 3, isebtar 

48-59, asb. 49. 

S wakka, tajerrumt d tagrumma n yilugan i aɣ-yettaǧǧan ad nmeslay rnu ad naru s 

wudem iseḥḥan. D tamussni tagejdant iwakken ad nefhem ilugan n tuddsa d tiddit n tutlayin 

yerna ad nettwafhem ama s timawit neɣ s tira, mi ara ten-nseqdec deg usenfali amadwan neɣ 

deg tmetti. 

2.1.2.Aselmed-ines deg tneɣrit 

 Tajerrumt d tarmudt  i yesɛan tixutert tameqrant, imi terza srid aselmed n tutlayt; 

anelmad, mi ara yeḥfeḍ alugen amaynut n tjerrumt, meḥsub yeɛreḍ ad yessin yiwen n uferdis 

seg tesnilest n tutlayt. 

 Aselmed n tjerrumt mačči d agzul srid n temsirin n tesnilest, maca uqbel aya 

aselmad ad iɛiwed talɣa n temsirin akked tmusniwin-nni ilmend n lexsas i sɛan yinelmaden 

akked tzemmar-nsen, ad d-isegzi ilmend n uswir-nsen d wayen i ɣran yakan. 

 Ilmend n Margaret Bento, aselmed n tjerrumt yeṭṭafar tarrayin yemgaraden 

[taflalayt(explicite)/tudrigt(implicite), tanalkamt (seg ulugen ɣer yimedyaten)/timseglut (seg 

yimedyaten ɣer ulugen)]: « Aselmed n tjerrumt ibedd ɣef tarrayin yemgaraden: 

taflalayt/tudrigt, tanalkamt/timseglut»*1. Deg tarrayt taflalayt, aselmad isenfalay-d ilugan n 

tjerrumt, yezmer ad ten-id-yefk deg tazwara neɣ ad yeǧǧ anelmad ad ten-id-iseglu s termad n 

usiḍren(conceptualisation), meḥsub s leqdic n uxemmem ɣef tutlayt. Deg tarrayt tudrigt, 

aselmad neɣ anelmad ur d-isenfalay ara ilugan n tjerrumt, ur iseqdac ara 

afmeslay(métalangage) am usemmad, ameskan...atg. Tarrayt tanalkamt d asnas n yilugan n 

tjerrumt deg yiluɣma, ma d tarrayt timseglut tettawi anelmad ad d-yefk turdiwin syin ad d-

isufeɣ alugen (ama d aflalay neɣ d udrig) seg tannayt i ixeddem i tegrumma n tefyar ilan 

aferdis ajerruman neɣ seg yiluɣma n usnas. 

 Deg unnar (neɣ deg tneɣrit), kra n yiskaren-a zemren ad dduklen gar-asen. Dɣa, 

tajerrumt taflalayt d tnalkamt, yettili-d deg-s usenfali n ulugen n tjerrumt uqbeltigin n yiluɣma 

n usnas (n uressi), am deg yinekmaren imensayen. Sumata, inelmaden ḥercen deg usnas n 

yiluɣma, maca xuṣṣen deg tifin n ulugen i d-yettwafkan aṭas n tikwal sɣur uselmad.  

                                                           
* « La nature de l’enseignement de la grammaire se fonde sur différents types de démarche : 

explicite/implicite et déductive/inductive ». 
1BENTO Margaret,2019, « Enseignement de la grammaire dans les manuels de français langue étrangère et 

approche actionnelle », degLidil (Revue de linguistique et de didactique des langues), uṭ° 59, isebtar 133-145, 

asb. 135. 

 Tajerrumt tudrigt d temseglut teqqar-d dakken inelmaden ad xedmen iluɣma mebla 

ma yettwabder-d ulugen. Deg unekmar-a, anelmad yessefk fell-as ad ismed neɣ ad ibeddel 

tifyar seg umedya  i d-yettunefken. Ma deg tarrayt-a, ulac aseqdec n ufmeslay, tettawi lḥasun 

anelmad ɣer yiwet n talɣa n usiḍren, neɣ ɣer usbeddi n yiwen n ulugen n tjerrumt ara 

yettwaḥerzen. Deg tjerrumt timseglut d teflalayt, inelmaden ttwanecden ad fehmen tiddit n 

ulugen n tjerrumt, seg tegrumma n tefyar ideg yella uferdis ara ɣren, ttawḍen ɣer usenfali n 

ulugen s termad n uxemmemɣef tutlayt. 

 Ad negzu seg waya, llan sin n yinekmaren igejdanen i uselmed n tjerrumt : anekmar 

analkam d unekmar imseglu. Deg umezwaru, aselmad yettak-d alugen, yettak tagnit ladɣa i 

urbaḥ n wakud d usnas n yiferdisen n tutlayt, d anekmar amellilladɣa i yinelmaden ilan aswir 

amazdar. Deg wis sin, aselmad yettak i yinelmaden tallelt akken ad d-afen alugen s yiman-

nsen, d amesbaɣur ladɣa i yinelmaden ilan tamussni taddayt ɣef tutlayt, isebɣas-iten ad tewlen 

s tmussni i sɛan ya. 

2.1.3.Taɣessa n termudt n tjerrumt 

 Deg temsirt n tejerrumt, ilmend n Marie-Christine Fougerouse, iselmaden ttaken 

azal ameqran i ulugen d yiluɣma, d iferdisen i yettilin deg yal tarmudt n tjerrumt. Iluɣma 

ttuseqdacen i usnas n ulugen, i useddes n talɣiwin tijerrumanin d wakat n tegzi-nsent sɣur 

yinelmaden. « Aselmed n tjerrumt yettwaxdam ilmend n yiwet n tarrayt yeṭṭafaren imecwaren 

i d-iteddun,s kraḍ n talɣiwin (1,2 d 3) »*1. 

Tafelwit 1: Talɣiwin n tarrayt n uselmed n tjerrumt*2 

                                                           
* « L’enseignement de la grammaire se fait donc selon une démarche qui suit les étapes suivantes avec 3 

variantes (1,2 et 3) ». 
1 FOUGEROUSE Marie-Christine, 2001, « L’enseignement de la grammaire en classe de français langue 

étrangère », degÉla(Études de linguistique appliquée), Vol. 2, ut°122, isebtar165-178, asb.170. 

* Ẓer tijenṭaḍ, asb.80. 
2FOUGEROUSE Marie-Christine, 2001, kif.aɣ, asb. 171. 

 

Arrat (imaw neɣ yuran) 

Asagum (corpus) 

Axemmem azdayan 

Alugen 

[Iluɣma n usnas] 

[Afares(imaw neɣ yuran)] 

 

 

Arrat (imaw neɣ yuran) 

Aferdis n tjerrumt 

Alugen 

[Iluɣma n usnas] 

[Afares (imaw neɣ yuran)] 

 

Tinawt(asissen ) n ulugen 

Asegzi 

[Iluɣma n usnas] 

[Afares (yuran neɣ imaw)] 

 Asagum d tagrumma n wawalen, n tefyar, n tinawin i d-yefren uselmad. Iluɣma n 

usnas d ufares imaw neɣ yuran (yellan gar yiseṭṭaf deg tfelwit)zemren ad ilin d 

inufranen(optionnels), maca alugen (ara d-inin yinelmaden neɣ yiselmaden) yettili-d dima. 

2.2. Tarmudt n tseftit 

2.2.1.Tabadut n tseftit 

 Taseftit d anagraw n talɣiwin tumyigin, teskanay-d tagrumma n talɣiwin n umyag i 

yesɛan iwsilen neɣ i d-yeḍfer umalal iwakken ad d-mlent taggayin n taɣect, n uskar, n wakud, 

n wudem, n umḍan, n tmeẓri: «Taseftit d tagrumma n talɣiwin i yesɛan iwsilen neɣ i d-yeḍfer 

umalal i iseɛɛu umyag iwakken ad d-isenfali taggayin n taɣect, n uskar, n wakud, n wudem, n 

umḍan, n tmeẓri, atg. »*1. Tabadut-a d tin ara naf daɣen deg usegzawal n tesnilest n Jean 

Dubois d wiyaḍ*2.  

 Ilmend n Suzanne-G Chartrand: « Taseftit d tagrumma yeddsen n talɣiwin i yezmer 

ad yesɛu umyag ilmend n uskar, n wakud, n tmeẓri d wudem»*3. 

 Deg tmaziɣt llant semmus n tmeẓra yemxalafen d ti: izri ilaw akked izri ibaw, urmir 

aḥerfi akked urmir ussid, anaḍ. Taseftit n yimyagen tettili ilmend n wudmawen, llant kraḍ n 

tsekkiwin n wudmawen (udem amezwaru, udem wis sin, udem wis kraḍ). 

-Udem amezwaru( win yettmeslayen): nekk, nekkni, nekkenti. 

-Udem wis sin(win iwumi nettmeslay): kečč, kemm, kunwi, kunemti. 

-Udem wis kraḍ(win ɣef menhu nettmeslay): netta, nettat, nuteni, nutenti. 

 Nezmer ad neɛqel akud d uskar n uyag ilmend n umatar udmawan i yellan deg 

umyag-nni. 

                                                           
*« Ensemble des formes, pourvues d’affixes ou accompagnées d’un auxiliaire, que présente un verbe pour 

exprimer les catégories de la voix, du mode, du temps, de la personne, du nombre, de l’aspect, etc. ». 
1  Larousse.fr, (Yemẓerass n 15/02/2025), conjugaison, [Deguzeṭṭa]. 

Tansa:https://www.larousse.fr/dictionnaires/francais/conjugaison/18253 

*« On désigne sous le nom de conjugaison l'ensemble des formes pourvues d’affixes ou accompagnées d'un 

auxiliaire que présente un verbe pour exprimer les catégories du temps, du mode, de l’aspect, du nombre, de la 

personne, etc. ». 
2 DUBOIS Jean d wiyaḍ, 2002, bdr.ya, asb. 110. 

* « La conjugaison est l’ensemble ordonné des formes que le verbe peut prendre en fonction du mode, du temps, 

de l’aspect et de la personne ». 
3CHARTRAND Suzanne-G, (Yemẓerass n 05/03/2025), Enseigner la conjugaison (1re partie), [Deguzeṭṭa]. 

Tansa :https://www.enseignementdufrancais.fse.ulaval.ca/fichiers/site_ens_francais/modules/document_section_

fichier/fichier__bb09fbffe3ff__vlp_vol24no2_s_g_chartrand.pdf 

https://www.larousse.fr/dictionnaires/francais/conjugaison/18253
https://www.enseignementdufrancais.fse.ulaval.ca/fichiers/site_ens_francais/modules/document_section_fichier/fichier__bb09fbffe3ff__vlp_vol24no2_s_g_chartrand.pdf
https://www.enseignementdufrancais.fse.ulaval.ca/fichiers/site_ens_francais/modules/document_section_fichier/fichier__bb09fbffe3ff__vlp_vol24no2_s_g_chartrand.pdf

 «Taseftit tesɛa azal ameqqran, d allal agejdan, aselmed-is yeqqen ɣer win n tjerrumt 

imi yettarra azal i yiwen n uferdis imsefki n tefyirt: amyag»*1. D wa i aɣ-yettaǧǧan ad nsileɣ 

(ad d-nebnu) tifyar, syin ad d-nfares iḍrisen. 

2.2.2. Aselmed-ines deg tneɣrit 

 Aselmed n tseftit deg tarrayt n usenfar yettili-d deg tegzemt tasnalmudant,d yiwen n 

uferdis n tutlayt gar yiferdisen-nniḍen (amawal, tajerrumt, tirawalt) i lemden yinelmaden 

iwakken ad izmiren ad d-farsen ɣer taggara tasekka neɣ tawsit taḍrisant (tagnit n useɣred), 

aḍris amudem (modèle) i ɣɣaren deg tazwara n tegzemt (deg termudt n tɣuri) yettili d asatal n 

ulmad n yakk iferdisen-a n tutlayt, cudden akk ɣur-s. Dɣa, almad n tseftit yettili-d s tɣuri d 

ufares. Tutlayt d anagraw n wassaɣen gar yiferdisen n tuddsa n tutlayt, tigzi n unagraw-a 

tbedd ɣef yilugan-is, yerna akken inelmaden ad issinen tuddsa-ya, yessefk ad asen-tettunefk 

tagnit deg termad n tegzemt akken ad xemmen, ad sɣeznen, ad walin, ad sidgen (repérer), ad 

srewsen, ad sisemlen yerna ad senfalin iwakken ɣer taggara ad izmiren ad smersen ilugan n 

tutlayt deg yifuras-nsen n tira. 

 Taggara-ya, akken d-tebder Isabelle Tzilev  aselmed yeqnen ɣer umyag yebḍa ɣef 

sin n yiswan igejdanen, aḍḍaf n tirawalt n talɣiwin n umyag akked uskatu (aḥfaḍ) n tfelwiyin 

n tseftit2. Maca, annect-a ur yettεawan ara inelmaden deg usemres n tseftit n umyag deg uswir 

n tseddast. 

 Ɣef waya, imesnalmuden ttwessin-d ad yili ulmad n tseftit icudd ɣer tseddast acku 

amyag d aferdis agejdan n ugraw n umyag yeddukulen d ugraw n yisem (ameskar) i usileɣ n 

tefyirt. Yerna, i usishel n uskatu n tseftit, amyag ilaq ad yettwagzu ilmend n yicalan-is 

(variations) isnalɣanen, ttsemma ilmend n tegrumma n talɣiwin i yezmer ad yesεu umyag 

ilmend n ufeggag-is, n uskar-is d wakud-is3. Deg tama-nniḍen, deg wayen yerzan azal n 

wakuden (neɣ n tmeẓra) tumyigin, imesnalmuden snekden-d azal n uselmed-nsen deg termad 

n tɣuri d tira s tarrayt timseglut yettaken tagnit i yinelmaden ad gen tannayt, ad d-senfalin 

turdiwin rnu ad akzen amek leḥḥunt tmeẓra-ya : « Deg tama-nniḍen, deg wayen yerzan azal n 

wakuden (neɣ n tmeẓra) tumyigin, Gagnon et al. (2017 smektan-d azal n uselmed n tiddit-nsen 

                                                           
* « La conjugaison est pourtant un outil essentiel dont l’enseignement « se rattache à celui de la grammaire en ce 

sens qu’il met l’accent sur un élément indispensable de la phrase : le verbe ». 
1TZILEV Isabelle, 2018,L'enseignement de la conjugaison dans les classes secondaires aujourd’hui : de la 

théorie à la pratique, Mémoire professionnel, Master of Arts et Diplôme d’enseignement pour le degré 

secondaire I, Haute école pédagogique vaud,lausanne,asb.4. 
2TZILEV Isabelle,2018,bdr.ya, asb.13. 
3TZILEV Isabelle, 2018, kif.aɣ, asb. 10. 

s wassaɣ ɣer tɣuri d tira n yiḍrisen s tarrayt timseglut, i yettεawanen inelmaden deg tannayt d 

usenfali n turdiwin ɣef tiddit n tmeẓa-ya d wakaz-nsent »*1.   

3.Afares s tira 

3.1. Tabadut-ines 

 Afares s tira d igi n teywalt, d tazmert gar wukkuẓ n tzemmar taddayin n teywalt, 

akken i d-yenna Nyugen Viet Anh: «Tira d tigin n teywalt. Afares s tira (neɣ asenfali s tira ) d 

yiwet gar wukkuz n tzemmar taddayin n teywalt i ykecmen deg usenfar n uselmed /almad n 

tutlayt»*2.Afares s tira neɣtirawt (écrit) yeqqen ɣer taɣult  n teywalt :«D igi  n teywalt 

awuran, d tamussni akked tmussni-tigin tuzzigin yettaǧǧan anelmad ad yessenfali rnu ad 

iselɣu s tawil n unagraw n yizmulen uzzigen, n yizmulen irawlanen»*3. 

3.2.Tamudemt n ufares s tira n Hayes d Flower(1980) 

Afares s tira d yiwen n ukala ukris, imi afares n uḍris mačči d afares kan n tefyar i 

yebnan akken iwata, meɛna d tagnit i ferru n wuguren yerzan asatal n ufares, asɣiwes, tira n 

uḍris, askazal (neɣ asniles). 

Aṭas n leqdicat d tmudmin i d-yemmugen ɣef ufares s tira, gar-asent ad d-naf 

tamudemt n R. Hayes d L. S. Floweri yettwasexdamen deg taɣult n uselmed.Deg tmudemt-a 

ibedden ɣef tesnimant tawessunt, fkan-d taɣessa i d-yeskanen imecwaren neɣ ikalan igejdanen 

i d-ikečmen deg ufares s tira, i yezmer unelmad ad iseqdec, akken ad ifares aḍris akken iwata. 

Tamudemt-a, akken i tt-id-isken uzenziɣ yellan ukessar, tbedd ɣef kraḍ n yiferdisen:  

3.2.1.Tawennaḍt n leqdic neɣ asatal n ufares 

Yella deg-s uḍris yuran yakan, d uḍris ara d-yaru, ara ibeddel umaru deg ufares n 

taggara,  s uqader n tmelmadt i as-yettunefken deg tazwara n leqdic, i d-yemmalen asentel d 

yimeɣriyen d wayen i t-yeǧǧan ad ifares (timegleyt-is). 

                                                           
*« Par ailleurs, concernant la valeur des temps verbaux, Gagnon et al. (2017) rappellent l’importance 

d’enseigner leur fonctionnement en rapport avec la lecture et l’écriture de textes par un procédé inductif 

favorisant l’observation et la formulation d’hypothèses pour aboutir à un constat ». 
1TZILEV Isabelle, 2018, kif.aɣ, asb. 15. 

* « Ecrire, c’est communiquer. La production écrite (ou l’expression écrite) est une des quatre compétences 

communicatives de base s’intégrant dans un projet d’enseignement /apprentissage de langue ». 
2VIET ANH Nguyen, 2011, « La compétence de production écrite dans l’approche par compétences », deg VNU 

journal of science, Foreigen languages 27, isebtar 256-264, asb. 256. 

*« c’est un acte de communication fonctionnel, un savoir et un savoir-faire spécifiques permettant à l’apprenant 

de s’exprimer et de communiquer au moyen d’un système de signes spécifiques, de signes graphiques ». 
3VIET ANH Nguyen,2011,bdr.ya,asb. 256. 

3.2.2. Takatut taɣezfant n umyaru 

Aferdis-a yeskanay-d timussniwin i d-yettawi umaru i yeḥrez deg wallaɣ-is,ilaqen i 

useḍru n leqdic i d-yettunefken, «rzant asentel i ɣef ara d-yawi, timussniwin n tesnilest, n 

yinaw, n tesnukyest, d ti akk ara isekmem deg ukala n tira»*1. 

3.2.3.Akala n tira 

Ibedd ɣef kraḍ n temhal (neɣ n yikalan addayen) tixatarin: 

3.2.3.1. Asɣiwes  

Deg-s, amaru yettεawad tuddsa i tmussniwin i d-yewwi seg tkatut taɣezfant akken ad 

d-isebded aɣawas ara yeḍfer deg ufares n uḍris. 

3.2.3.2.Tira n uḍris neɣ asiḍres 

Da, iferren umyaru ayen akk i yerzan tira n uḍris-is, ama d amawal, taseddast, 

tasnukyest, daɣen ad yessuddes aḍris-is s wawalen, isumar, tifyar, tiseddarin i iwatan akken 

ad d-yessufeɣ aḍris  i iseḥḥan.  

3.2.3.3. Asniles neɣ taẓrigt 

D akala aneggaru n ufares n uḍris, ideg amyaru ad iɣer i tikkelt taneggarut afares i d-

yura akken ad yesseɣti tuccdiwin i yellan deg-s, ad t-iseggem ama deg tɣessa-ines, talɣiwin-is 

tisnilsanin neɣ deg tektiwin-is. 

Ha-t-a uzenziɣ*2 id-isebganentamudemt n Hayes d Flower (1980): 

                                                           
*«connaissances sur le thème à traiter mais aussi connaissances linguistiques, discursives et rhétoriques qui, 

toutes seront actualisées lors du processus d’écriture ». 
1 CUQ Jean-Pierre, Isabelle GRUCA, 2017, Cours de didactique du français, langue étrangère et seconde, 

Presses universitaires de Grenoble,asb. 175. 

* Muqel tijenṭaḍ, asb.79. 
2VIET ANH Nguyen, 2011, bdr.ya, asb. 258. 

3.3.Tazmert n ufares s tira 

Asenfali s tira, akken d-nebder iwsawen, d yiwet gar wukkuẓ n tzemmar taddayin n 

teywalt i d-yettilin deg uselmed/almad n tutlayt (tigzi n timawit, adares s timawit, tigzi n tira, 

afares s tira. 

Afares s tira, ilmend n Sylvie Plane,« d tarmudt n usefrek n yinemriyen (n 

wuguren)»*1: uguren n tesnilest, n tesnilsimant, uguren d-yekkan seg tmelmadt n ufares, 

uguren n wallal n teywalt d uḍris yuran. Ihi, afares s tira d tarmudt n ferru n wuguren n tira, 

yettuɣal ɣer tzemmar n ufares n yiḍrisen yemgaraden i d-yessuturen,mačči kan leqdic 

asnilsan, maca asemres n temhal tinellayin (n wallaɣ): leqdic ɣef tmussniwin, aseggem-nsent 

s talɣa n ugbur yeddsen akked usiḍres ilmend n tulmisin n tsekkiwin n yiḍrisen yemgaraden. 

                                                           
* « une activité de gestion de contraintes ». 
1Ibder-itt-idVIET ANH Nguyen,2011,bdr.ya, asb. 261. 

Ilmend n Nguyen Viet Anh, deg unekmar s tzemmar yerzan taɣult n tutlayin ibedden 

ɣef tmuɣli tamigawt (perspective actionnelle) n CECR, tamiḍrant-a n tezmert n ufares s tira d 

aseqdec awiwlan n tzemmar tisnilsanin, n temhal timussnanin d teɣbula tiɣefussnanin : 

« tamiḍrant n tezmert n ufares s tira [...] d asmussu awiwlan n tzemmar tisnilsanin 

(timussniwin yettwalemden deg tseddast, tirawalt, tanamka, amawal,…), n temhal 

timussnanin, tilwegdisin (taɣuri, tigzi, tira, alas n tɣuri, aseɣti,….), n teɣbulatiɣefussnanin 

(asɣiwes, tasledt, tafrant, tuddma n teɣtast, atg.) deg tegnatin n ferru n wuguren»*1. 

4. Assaɣ gar termad n tjerrumt d tseftit akked ufares s tira 

Ma nerra lwelha ɣer wassaɣ yellan gar snat n termudin-a akked ufares s tira, ad t-naf d 

alqayan. Tajerrumt, am teẓri n uglam n tutlayt, d aglam ummid n tutlayt, yeεni n yimenzayen 

n tuddsa n tutlayt,tesεa iḥricen yemgaraden (tasnimeslit, taseddast, tasnawaltd tesnamekt)2, 

daɣend tagrumma n yilugan yesselḥawen tiddit (aswuri: fonctionnement) n kra n tutlayt, 

tcudd ɣur-s tseftit. Dɣa, amaru, iwakken ad ifares aḍris deg kra n tutlayt, yeḥwağ uqbel kullec 

ad yissin rnu ad iseqdec ilugan n tjerrumt n tutlayt-a. 

Ɣef waya, deg uɣerbaz, akken d-yebder Patrice Gourdet, ur ilaq ad neεzel tajerrumt n 

tutlayt ɣef usemres-ines deg umeslay: «Tinaḍin tizuyaz “Suisse romande”d “Tessin” nnant-d 

deg ugbur n tjerrumt tella tegrumma n termad n uxemmem ɣef uḍris, tafyirt, awal, ula d 

timhal d tsudas yettusemrasen deg lawan n tɣuri d tira»*3. Deg tmuɣli-ya n tjerrumt i d-

yettban unamek n wassaɣ-is akked ufares s tira. 

Ilmend n Patrice Gourdet,akken ad tεiwen tarmudt n tjerrumt inelmaden deg ufares s 

tira, yewwi-d ad nesniref axemmem n yinelmaen ɣef tutlayt s uselmed n tjerrumt deg usatal n 

                                                           
* «le concept de compétence de production écrite[…].C’est une mobilisation dynamique de compétences 

linguistiques (acquis syntaxiques, orthographiques, sémantiques, lexicaux…), d’opérations cognitives 

transversales (lecture, compréhension, écriture, relecture, correction…), de ressources métacognitives 

(planification, analyse, sélection, prise de décision, etc.) dans des situations de résolution de problèmes ».  
1VIET ANH Nguyen, 2011, bdr-ya, asb. 263. 
2ẒerDUBOIX Jean d wiyiḍ, 2002, bdr.ya, asb. 226. 

*« Les instructions publiques de la Suisse romande et du Tessin (CIIP, 2006) indiquent que la grammaire inclut 

l’ensemble des activités réflexives conduites à propos du texte, de la phrase, du mot, voire des opérations et de 

stratégies mises en œuvre lors de la lecture et de l’écriture ».  
3GOURDET Patrice, 2018, « Enseigner la grammaire peut-il contribuer à l’amélioration de la production écrite ? 

», deg Conférence de consensus du CNESCO (Apprendre à écrire et à rédiger. Notes des experts), 14-15 mars 

2018, Paris, isebtar 93-104, asb. 94, 95. 

tira (deg termad n tɣuri d tira) akked deg usatal yeffɣen i tira (aselmed anfulman n tjerrumt) 

ara ten-yeğğen ad selḍen tutlayt akken ad fehmen tiddit-ines1. 

5.Aḍris imsegzi 

Deg leqdic-a, ad d-nesken tamlilt n termad n tjerrumt d tseftit deg ufares n uḍris 

imsegzi, ihi ad d-nemmeslay s umata ɣef tsekka-ya n uḍris. 

5.1.Tabadut-ines 

Aḍris imsegzi d tasekka gar tsekkiwin n yiḍrisen yettuzerwen deg tneɣrit, syes i d-

ssegzayen kra n tɣawsa i yerzan kra n taɣult(tussna, tujjya, amezruy, taɣemsa, atg.), dɣa 

yettaǧǧa anelmad ad yesnerni timusniwin-ines daɣen ad yessin tiɣawsiwin timaynutin, akken i 

d-yenna Zahir Meksem :«Aḍris imsegzi d aḍris i d-yessegzayen kra n tɣawsa[...]i yekkaten 

amek ara isemmed tamussni n umdan. Aḍris imsegzi yerza yal taɣult. Nezmer ad t-naf deg 

tudert n yal ass mi ara ttmeslayen yimdanen; nemzer daɣen ad yerzu taɣulin timadwanin n 

tfelseft ; maca nettaf-it s tuget deg taɣulin n tussna akken ma llant. [...] Deg tuget n tegnatin 

aḍris imsegzi yettili d tiririt ɣef yisastan-a: Acuɣer? Amek?»*2.Iswi-s d asefhem n kra n umsir 

(neɣ tadyant),  n tegnit neɣ n tumant s tikci ladɣa n tmental d yinalkamen-is. 

Imi leqdic-nneɣ yerza aḍris imsegzi amazray, ihi anaw-d icudd ɣer wayen yerzan 

amezruy: amzruy n tmura neɣ amezruy n Lezzayer amedya tagrawla tazzayrit. 

5.2.Tuddsa-s 

Tuddsa (tamsukt) n uḍris imsegzi tbedd ɣef kraḍ n yiḥricen : 

-Aḥric amezwaru : d aḥric n usastan, n ugnu (Problématisation), yettili-d s umata deg tazwara 

n uḍris. Deg-s ad naf asissen n usentel,yettfaka s usteqsi. Yezmer daɣen ad naf asteqsi srid 

deg uzwel neɣ tikwal d uffir, s leqraya n uḍris ara t-yegzu yimeɣri. 

-Aḥric wis sin: deg-s i d-nettaf tiririt ɣef usteqsi-nni n tazwara. Deg-s i d-yessegzay umaru 

ayen yerzan asentel-nni. 

-Aḥric wis kraḍ: d aḥric n tsemlilt, yessmektay-d umaru deg-sayen i d-yessegza. 

                                                           
1MuqelGOURDET Patrice, 2018, kif.aɣ, asb. 100. 
2 MEKSEM Zahir,2010,Tisekkiwin n yiḍrisen: Tagmert d tesleḍt, Asqamu Unnig n Timmuzɣa, asb. 55. 

 Maca, akken d-yebder Zahir Meksem, mačči anagar tuddsa-ya iɣef ibedd uḍris 

imsegzi: «Kraḍ n yiḥricen ur d-ttbinen ara yal tikelt s umyezwer-a, yerna mačči yal tikelt 

yewwi-d ad yili useqsi deg uḥric amezwaru. [...] Tikwal aḥric aneggaru ur yettili ara»1. 

5.3.Allalen-is n tutlayt 

Yessexdam umaru iferdisen n tjerrumt i yettaken udem amesɣaran i uḍris. Allalen-a, 

ad ten-naf bḍan ɣef kraḍ: 

5.3.1.Isuraz 

Deg wayen yerzan isuraz i yettwaseqdacen s tuget deg uḍris imsegzi d wid n tmeẓla, i 

d-yeskanayen assaɣ gar tektiwin d ubrid i yewwi umaru deg usegzis: isuraz n usmiwer neɣ n 

ubdar (amezwaru,wis sin..., deg tazwara, tin ɣur-s..., deg tama, deg tama-nniḍen...);isuraz n 

tguri neɣ n usekcem n yimedyaten (nezmer ad d-nefk amedya… amedya, ɣef umedya, akka 

am...);isuraz n ulsegzi (s wudem-nniḍen, s wawal-nniḍen, s unamek-nniḍen…); isuraz n 

userwes (am, amzun, yettanzi, yettak anzi, ad as-tinniḍ…); isuraz n tmeẓla neɣ n useɣzen 

(acku, akken, imi,axaṭer….). 

5.3.2.Udmawen n tjerrumt 

S umata, udmawen n tjerrumt i yettilin deg uḍris imsegzid wi: 

- Udem amezwaru asget (nekni): yetwaseqdac mi ara d-yemmeslay umaru ɣef kra n 

tɣawsa i ixeddem netta d medden-nniḍen neɣ i tt-walin kifkif (yezdi-ten kra n umahil, lḥirfa 

neɣ tmmuɣli). 

- Udem wis kraḍ asget (Nutni): yettwasemras mi ara yili usentel n usegzi yerza 

imdanen akken, yettak-as umaru azal arbadu. 

- Udem wis kraḍ asuf (netta, nettat): nessemras-it miara yezmer ad yili d agensas n 

ugraw neɣ n meddeni yezdi kra n umahil neɣ kra n tɣawsa. 

5.3.3.Talɣiwin n umyag 

Timezra yettwasemrasen s tuget deg uḍris imsegzi d urmir ussid d urmir s ad. Urmir 

ussid yettwasemras akken ad d-yessenfali tigawt ɣezzifen i d-yettalsen neɣ i d-yettuɣalen, 

iḍerrun yal tikelt s yiwen n wudem, ma d (ad + urmir) akken ad d-yessenfali azalen, am yimal, 

warilaw, asirem neɣ tigawin tiwarkudin. 

                                                           
1 MEKSEM Zahir, 2010, kif.aɣ, asb. 57. 

Imi yal aḍris tella tarrayt s wayes t-skazalen, ad d-nmeslay ɣef uskazal deg wayen i d-

iteddun. 

6.Askazal 

6.1.Tabadut-ines 

Askazal d allal agejdan n uselmed d ulmad, ilmend n Jean-Pierre Cuq, «d tasekkirt n 

ugmar n yisallen ɣef yilemmuden d uzraf-nsen akked uɣtas ɣef ukemmel-nsen ilmend n tdemi 

n uskazal n tazwara»*1.  

Awal askazal, s umata, yeskanay-d azal n kra n tɣawsa, yettusemras deg uɣerbaz 

iwakken ad iẓer uselmad timussniwin akked tzemmar id-yesnerna unelmad deg ulmad-is. 

Askazal yesɛa talɣiwin yemgaraden yezmer ad yili : d isteqsiyen(s timawit neɣ s tira), d 

iluɣma, d ikayaden, d ifuras ..., ayen i wumi neqqar allalen n uskazal. 

Allalen-a ilaq ad d-asen s talɣa yettwafhamen, yettawin srid ɣer yiswi, ur ilaq ara ad 

yemgired ugzay-nsen seg unelmad ɣer wayeḍ, ayen i wumi neqqar tamelmadt. 

Akken ad yessaweḍ uselmad inelmaden-is ɣer ufares n taggara n usenfar, ilaq ad 

yesɛeddi imahilen n yinelmaden ɣef kraḍ n talliyin, ayen i wumi neqqar tisekkiwin n uskazal2. 

6.2.Tisekkiwin n uskazal 

  Llant kraḍ n tsekkiwin tigejdanin n uskazal : askazal amnadi, askazal imsileɣ, askazal 

agmuḍan. 

6.2.1.Askazal amnadi 

Yettili uqbel tigawt n usileɣ (neɣ n uselmed), seg yiswan yettusbedden deg tazwara, 

tasekka-ya tettbeyyin-d ayen yezmer ad t-ilmed unelmad, tettεawan deg lebni n umecwar-ines 

n ulmad d usbadu n tarrayin iwatan3. Deg-s aselmad yettnadi ad iẓer dacu i d timusniwin d 

wuguren i sɛan yinelmaden, d wayen zemren ad t-xedmen send tigin n yilemmuden 

imaynuten. 

                                                           
*« L'évaluation des apprentissages est une démarche qui consiste à recueillir des Informations sur les 

apprentissages, à porter des jugements sur les Informations recueillies et à décider sur la poursuite des 

apprentissages compte tenu de l'Intention d'évaluation de départ ». 
1CUQ Jean-Pierre (dir.), 2003, bdr.ya, asb. 90. 
2AMARI Samira, « Inekmaren d tarrayin n uselmed », Askazal,2024/2025. 

3CUQ Jean-Pierre, Isabelle GRUCA, 2017, bdr.ya, asb. 203. 

6.2.2.Askazal imsileɣ 

Yettwaxdam deg lawan n yilemmuden (deg temsirt), iteddu d ulmad.Yettuneḥsab d 

akala i yettqeɛɛiden almad, acku yettaǧǧa aselmad ad d-yawi isallen i yuḥwaǧ ɣef tmussniwin 

d lixsasn unelmad. Askazal n tmussniwin akked tuccdiwin yettaǧǧa aselmad ad iqeɛɛed 

tamsirt, ad tt-yesseddes ilmend n yiɛewwiqen d wayen i ḥwaǧen yinelmaden iwakken ad 

yelhu ulmad daɣen ad ten-iwelleh akken ad awḍen ɣer yiswan. 

6.2.3.Askazal agmuḍan 

Yettili uskazal-a deg taggara n tigawt tasensegmant, ideg aselmad yessenqad 

timussniwin i wwin yinelmaden deg tegrumma n temsirin, s umata, timussniwin n yiwen n 

umesḍis neɣ n yiwen n useggas aɣurbiz. Tasekka-a n uskazal tettili-d s tezmilin, nettaf-itt deg 

yikayaden neɣ iselkinen n uswir (attestations de niveau). 

6.3.Askazal n ufares s tira 

 Askazal n ufares s tira d yiwen n uḥric ilan azal ameqqran deg ukala n usegmi, 

yettεawan iselmaden deg uktazal n yifaraten (progrès) d ufares s tira. Afares s tira yessutur-d, 

akken d-nebder uqbel, aṭas n tmussniwin tutlayanin d tmusniwin-tigin iwakken ad snernin 

yinelmaden tizemmar-nsen n tira. Askazal yettağğa i yiselmaden d yinelmaden ad sidten ma 

wḍen ɣer yiswan n uselmed (n tegzemt tasnalmudant), ad snekwun timussniwin i lemden, 

tizemmar i snernan, daɣen ad ẓren lixsas d wuguren i ilaq ad frun. 

 Deg uskazal n tezmert n ufares s tira, aselmad ittheyyi-d yiwet neɣ ugar n tegnatin n 

usidef (neɣ n useɣred), d tignatin tukrisin swayes ad d-isken unelmad tazmert-is. Ilmend n 

Xavier Roegiers, isfernen n uskazal yettuseqdacen s umata d wi: 

- « tumsist, anamek-is awati n ufares d tegnit, ladya d tmelmadt akked yisulal; 

- Aseqdec iseḥhan n wallalen n tanga, anamek-is timussniwin yettwalemden icudden 

ɣer tanga (tiɣbula); 

- tanmeẓla, anamek-is afran iwatan d useqdec amezlan n wallalen, akked tayunt n 

unamek n ufares »*1. 

                                                           
* « la pertinence, c’est-à-dire l’adéquation de la production à la situation, notamment à la consigne et aux 

supports ; l’utilisation correcte des outils de la discipline, c’est-à-dire les acquis relatifs à la discipline (les 

ressources) ; la cohérence, c’est-à-dire le choix adéquat et l’utilisation logique des outils, ainsi que l’unité du 

sens de la production ». 
1Ibder-t-id Guide de l’évaluation des apprentissages, Selon les principes de la pédagogie de l’intégration,2011, 

Ministère de l’Education Nationale, de l’Enseignement Supérieur, de la Formation des Cadres et de la Recherche 

Scientifique, Casablanca, Librairie des écoles,asb. 18. 

S umata, akken d-yura Michel Canazzi, askazal n yifuras n tira yettak tagnit i usenqed 

n waḍḍaf n tutlayt (tajerrumt, amawal, tirawalt, taseftit) d usezri i unelmad n yilugan 

iselḥawen tisekkiwin n uḍris yemgaraden (ullis, aglaman, imesfukel, imsegzi...), ma d askazal 

n yifuras n tira yettağğa iselmaden ad sitgen awan (alummeẓ) n tmiḍranin-a sɣur yinelmaden 

akked usfari-nsen:«Askazal n yifuras n tira yettağğa iselmaden ad zerfen ɣef wawan n 

tmiḍranin-a akked usfari-nsen»*1. 

6.4.Askazal n uḍris imsegzi 

Imi deg leqdic-nneɣ d afares n uḍris imsegzi i aɣ-yeɛnan, ihi ad d-nmeslay ɣef uskazal 

n tsekka-ya taḍrisant. 

Akken d-nebder iwsawen, tulmisin n tsekka n uḍris yettwaselmaden deg tegzemt ttilin 

s umata d isfernen igejdanen i uskazal n yifuras n yinelmaden. Dya, deg wayen i aɣ-yerzan 

deg umahil-a, d tulmisin n uḍris imsegzi deg tutlayt n tmaziɣt i d-nessasen yakan(tuddsa-s, 

allalen-is n tutlayt) iɣef d-yettili s umata uskazal n yifuras n yinelmaden, annect-a ilmend n 

tmelmadt n uselmad. Dɣa, iselmaden seqdacen s umata isfernen-a n uskazal: awati (afares n 

tektiwin iwatan asentel n tmelmadt), tanmeẓla d usezdi, aseɣti n tutlayt (amawal, aqader n 

yilugan n tjerrumt, n tirawalt akked tseftit), talɣa n usissen n tferkit: «Seqdacen (iselmaden) s 

umata isfernen d-isumer CEB, ladɣa awati, tanmeẓla, aseɣti n tutlayt d usissen»*2. 

 

Taggrayt 

Deg uḥric-a n teẓri i d-yella usissen alqayan i termudt n ufares s tira akked termad n 

tjerrumt d tseftit acku fell-asen i yebna leqdic-nneɣ. 

            Imi asentel-nneɣ yerza asemres n yilugan n tjerrumt d tseftit deg ufares s tira, neɛred 

nesnekwa-d ayen akk yesɛan assaɣ yid-sen, tira d taɣult n uselmed-is imi afares s tira d akala 

                                                           
*« L’évaluation des productions écrites permet aux enseignants de juger de l’acquisition par les élèves de ces 

notions, et de les faire progresser ». 
1CANAZZI Michel, 2012, L’évaluation des productions écrites et la créativité, Master Métiers de l’Education, 

de l’Enseignement, de la Formation et de l’Accompagnement, IUFM Centre Val de Loire, Université d’Orléans, 

asb. 2. 

*« Ils (les enseignants) utilisent souvent les critères proposés par le CEB (Curriculum de l’Education de Base 

notamment la pertinence, la cohérence, la correction de la langue et la présentation ». 
2 DRAME Mamadou, 2022, « Pratiques évaluatives des enseignants de la 3ème étape : évaluation des 

compétences de palier en production d’écrits », deg frantice.net, uṭ° 20, isebtar 81-96, asb. 94. 

n uselmed i d-yeskanayen aqader n unelmad i yilugan n tira akked termad neɣ ilugan n  

tjerrumt d tseftit d tarrayin n uselmed-nsent d useḍru-nsent deg tneɣrit. 

Tazwert  

Deg uḥric-a n tesnarrayt ad d-nessisen tasnarrayt  i neḍfer deg leqdic-a iwakken ad d-

nerr ɣef turda usteqsi agejdan. Di tazwara ad d-nemmeslay ɣef usentel, syin akken  ɣef unnar 

ideg nga tasestant, ɣer taggara ad d-nemmeslay ɣef tfukas i nseqdec deg ugmar n yinefkan 

akked  tarrayin n tesleḍt-nsen . 

1.Afran n usentel 

Aselmed n tutlayin s umata, d tutlayt n tmaziɣt s wudem unfil, iressa ɣef tarrayt n 

usenfar i ibedden ɣef  tugzimt tasnalmudant, i yebḍan s timmad-is ɣef termad yemxalafen 

(timawit, taɣuri, amawal, tajerrumt, taseftit, tirawalt, tira). 

 Deg umahil-a nerra lwelha ɣer tjerrumt akked tseftit, amek i d-yettili uselmed-nsent 

sdaxel n tneɣrit iwakken ad d-nesken tamliliti sɛant deg ufares s tira n yinelmaden. 

 Asentel-a i ikecmen deg taɣult n tesnalmudt, nefren-it acku afares s tira d yiwen n 

yiswi agejdan n uselmed n tmaziɣt :” Deg tira yetturaju deg unelmad: - ad d-yesken tifulment 

deg tigin n uɣawas, tira d uskazalman n yiḍrisen-is akken ad isenked tanmeẓla-nsen rnu ad 

isidet mayella aḍris-is iwata ilugan d tiddit n tutlayt “*1. D allal umris n usenfali d teywalt. 

Nra daɣen ad nẓer aselmed n tjerrumt d tseftit ma yettɛawan inelmaden deg tneɣrit n tmaziɣt 

deg usnerni n tzemmar-nsen n tira .  

2.Afran n unnar 

   Annar ideg nga tasestant iwakken ad d-negmer inefkan i yerzan iswi n leqdic-a, d 

tasnawit  “Sumani Meḥmud” i d-yezgan deg tɣiwant n Xerraṭa, Waɣir n Bgayet. Nefren 

tasnawit-a acku d adeg i aɣ-iqerben iwakken ad tifsus fell-aɣ tsastant .  

  Nefren aswir wis kraḍ n tesnawit  acku d aswir unnig, ttuɣ inelmaden ɣran ya 

tamaziɣt  aṭas n yiseggasen, d aswir ideg yezmer ad d-nawi isallen imesbaɣuren yeɛnan 

tizemmar tijerrumanin n yinelmaden deg ufares s tira.   

                                                           
* «  En écritutre, il est attendu de l’apprenant : 

- de faire preuve d’autonomie dans la confection d’un plan, la rédaction et l’autocorrection de ses textes pour en 

assurer la cohérence et vérifier sison texte est conforme aux règles de fonctionnement de la langue  ». 
1 Programme de langue amazighe, 3ème Année Secondaire, 2006, Ministèrede l’Education Nationale, asb.5. 

3.Tifukas n ugmar n yinefkan 

3.1.Tannayt n tneɣrit 

 Akken ad d-negmer inefkan ara aɣ-yessiwḍen ɣer yiswi n umahil-nneɣ, ad d-nesken 

tamlilit n termudt n tjerrumt d tin n tseftit deg ufares s tira n yinelmaden, ma smersen 

iferdisen n tmussni i ɣran deg snat n termad-a deg ufares n uḍris imsegzi iwakken ad snernin 

tizemmar-nsen n tira, nseqdec deg tazwara tafakust n tannayt deg tneɣrit. 

     Deg tfelwit-a n tannayt i d-nesbed, ad naf ittewlen i neḍfer deg ugmar n yinefkan: 

Timsirin Ittewlen n tannayt ala ih ih/ala 

 

 

 

Tajerrumt d 

tseftit 

-Aselmad yesmekta-d tamsirt yezrin    

-Yessasen-d asentel, iswan n temsirt    

-Yura-d imedyaten ɣef tfelwit    

-Yefka-d isteqsiyen ɣef yimedyaten-nni     

-Yesseɣtay tiririyin n yinelmaden    

-Yura-d “Ad cfuɣ” neɣ d inelmaden i yeṣṣawḍen ad d-afen 

alugen n temsirt 

   

-Yefka-d iluɣma i yinelmaden yerna sseɣtan-ten    

                  Tafelwit 2: Tafelwit n tannayt n temsirt n tjerrumt d tin n tseftit*1 

 Tafelwit-a tla deg tehri-s yiwen n yizireg (tajerrumt d tseftit) ma deg teɣzi ukkuẓ n 

yijga : ittewlen n tannayt , ala ,ih ,ih/ala .       

 Di tazwara ad nẓer ma aselmad yuɣal ɣer temsirt  iɛeddan akken ad iwali ma cfan fell-

as neɣ fehmen-tt yinelmaden, ma iga assaɣ gar-as d temsirt ara yexdem. Nesbedd-d attwel wis 

sin akken ad nẓer ma yessasen-d uselmad asentel d yiswan n temsirt imi annect-a iseglay 

inelmaden, yettaǧǧa-ten ad heyyin iman-nsen deg temsirt (ad sqedcen timussniwin-nsen d 

tsuddas-nsen). Syin, nefren attwel wis ukkuẓ, wis semmus d wis sḍis akken ad nwali ma yura-

d imedyaten, amek i ten-id-yefka, amek id-tella tiririt n yinelmaden d useɣti-ines, tin ɣur-s 

attwel-a wis ṣa, ad nemmuqel ma aselmad i d-yettakken srid alugen neɣ yettak tagnit i 

yinelmaden-s ad tt-id-ssufɣen. Ɣer taggara, attwel wis ṭẓa, ad nẓer talɣa n yiluɣma i asen-d-

yefka d wamek i d-tettas tiririt-nsen. Annect-a iwakken ad nwali iferdisen n tmussni 

yettwaselmden deg termad-a(tajerrumt d tseftit)deg tneɣrit .   

                                                           
1Zer tijenṭaḍ, asb.80. 

3.1.1.Asissen n temsirin i neḥḍer 

         Deg tfelwit-a, ad d-nessisen tamsirt n tjerrumt d tin n tseftit, i wumi nga tannayt: 

Asenfar 03: Inaw imsegzi 

Tagzemt 02: Afares n uḍris imsegzi amazray (neɣ amiran) 

Almud (tamsirt) Azwel/Asentel Iswan 

 

Tajerrumt 

 

-Asumer amassaɣ (tafyirt tamassaɣt) 

-Ad yissin unelmad asumer 

amassaɣ (talɣa tilawayt d 

talɣa tibawayt) 

Taseftit -Azalen n wurmir aḥerfi  -Ad yissin unelmad acu-ten 

wazalen n wurmir aḥerfi  

Tafelwit 3 : Asissen n temsirt n tjerrumt d tin n tseftit deg tegzemt n ufares n uḍris 

imsegzi amazray amiran. 

3.2. Tasleḍt n warraten(ifuras n yinelmaden) 

  Iwakken ad d-nerr ɣef turda d usteqsi-nneɣ agejdan, yessefk ad d-negmer ifuras n 

yinelmaden , ad asen-neg tasleḍt iwakken ad d-nsukkes iferdisen n tmussni i sqedcen, wid i 

ɣran deg temsirin n tjerrumt d tseftit (ilugan n tjerrumt d wid n tseftit) s wakka ad d-nesken 

tamlilt n temsirin-a deg ufares-nsen i uḍris imsegzi. Ɣef waya, nseqdec tafakust-nniḍen i 

ugmar n yinefkan : tasleḍt n warraten i yellan d ifuras-a n tira n yinelmaden, i d-gan deg 

taggara n tugzimt n usenfar. 

3.2.1.Talemt 

Deg tneɣrit i neḥḍer llan 38 n yinelmaden, iwakken ad d-nesbedd talemt (tikkest), 

neḍfer tarrayt n ulemmec usamma (échantillonnage aléatoire), acku ifuras akk n yinelmaden-a 

i iḥeḍren deg temsirin n tjerrumt d tseftit i wumi nga tannayt, nezmer ad ten-nefren imi rzan 

akk iswi n leqdic-nneɣ. Dɣa nefren talemt n 12 n yifuras, akken ad aɣ-iɛiwen uselmad deg 

tiseddi n ulemmec-a, nessuter-as ad aɣ-d-yefren 12 n yifuras n yinelmaden : 4 n wid yesɛan 

aswir unnig, 4 n wid yeɛan aswir alemmas,  4 n wid yesɛan aswir amazdar . Nefka-yasen 

asengel-a ilmend n yiswiren-nsen i d-nebder (Af1, Af2, Af3.....Af12). 

4.Tarrayt n tesleḍt n yinefkan 

Iwakken ad yemmed leqdic, yessefk ad nwali amek ara neg tasleḍt i yinefkan i d-

negmer ama d wid n tannayt neɣ n warraten . 

4.1.Tarrayt n tesleḍt n yinefkan n tannayt 

Tasleḍt n yinefkan n tannayt ad tili ilmend n yal attwel n tannayt yellan deg tfelwit, ad 

ten-nesleḍ yal wa iman-is, ad d-neg ɣer taggara tasemlilt i yigmad iɣer nessaweḍ ɣef snat n 

temsirin-a (tajerrumt d tseftit ). 

4.2.Tarrayt n tesleḍt n warraten (ifuras n yinelmaden) 

Akken i d-nebder yakan, nefren 12 n yifuras n yinelmaden akken ad asen-neg tasleḍt, 

ifuras-a rzan 3 n yiswiren yemgaraden n yinelmaden (unnig,alemmas,amazdar). 

 Tasleḍt-a ad d-tili ilmend n tmelmadt n uselmad ”Tagrawla n Lezzayer mgal anekcum 

arumi yebda deg wenbir 1954. Anda ḍrant aṭas n tedyanin tiweḥciyin, xas akken qessiḥet 

tegnit, agdud azzayri i iḥemmlen tamurt-is, ur yebri ara i ṭṭbel deg waman, tban-d tebɣest n 

yizzayriyen bɣan beṭṭu d Fransa, sran ad idiren di tlelli akked wussan yelhan. Arut-d aḍris 

asegzay amazray anda ad d-segzim “tamlilit n Ssumam”  melmi i teḍra? amek i teḍra? S wacu 

i d-tegla?” akked yiferdisen n tjerrumt d tseftit( ladɣa ilugan-nsent) i ɣran deg temsirin i 

neḥder, wid ad d-nessukes deg tesleḍt n yinefkan n tannayt . Ad neḍfer deg tesleḍt n yifuras-a 

tafelwit-a n uskazal i d-yefka uselmad, ad nesleḍ inefkan n tutriwin yerzan yal asefran n 

uketazal, ad nwali ma qudren yinelmaden tamelmadt n uselmad, ma smersen daɣen ilugan n 

tjerrumt d wid n tseftit i ɣran deg temsirin i neḥder : 

Isefranen n 

uketazal 

Tuttriwin Tiririt 

Ih cuya Ala 

Tanekda n 

tferkit 

-Tiferkit-iw zeddiget neɣ ala?    

-Tira-inu telha, tettwafham?    

 

Tugna n 

uḍris 

 

-Aḍris-iw ɣur-s azwel?    

-Aḍris-iw yebḍa d tiseddarin?    

-Ǧǧiɣ ilem sdat n yal taseddart?    

-Ǧǧiɣ ilem sdat gar tseddart d tayeḍ?    

 

 

Taɣessa n 

uḍris(Tazḍant 

taḍrisant) 

-Qadreɣ tanaḍt n wanaw ideg ara d-aruɣ(imsegzi 

amazray) 

   

-Fkiɣ-d tabadut n usentel id-segziɣ? uriɣ-tt weḥd-s?    

-Fkiɣ-d asteqsi deg tazwara n uḍris?    

-Segziɣ-d asentel iyi-d-yettunefken?    

-Semyezwareɣ isallen ilmend n wakken myezwaren deg    

tilawt? 

-Fkiɣ-d imedyaten akken ad d-segzuɣ ugar?    

-Tikta-w ddant d usentel n usegzi, mseḍfarent akken 

iwata? 

   

-Smerseɣ amawal icudden ɣer umezruy?    

-Ur sekcameɣ ara tidmi-w deg uḍris?    

 

 

Iferdisen n 

tutlayt 

-Smerseɣ tifyar tirumiyin ladɣa deg tbadut?    

-Smerseɣ tifyar timseɣruyin?    

-Tuget n yimyagen n uḍris ilaq ad ftin ɣer wurmir 

(aḥerfi/ussid) 

   

-Smerseɣ tinzaɣ akken ilaq?    

-Amawal yedda d usentel, yella d anesbaɣur?    

 

Tira 

-Ǧǧiɣ aṭas n tuccḍiwin n tira?    

-Uriɣ asekkil ameqqran anda iwata?    

-Smerseɣ asigez akken iwata?    

Tafelwit 4: Tafelwit n uktazal n ufares s tira n uḍris imzegzi amazray*1 

Taggrayt 

              Aḥric-a yewwi-d ɣef yiferdisen n tesnarrayt i neḍfer akken ad d-negmar inefkan 

iwatan leqdic-nneɣ rnu ad ten-nesleḍ akken ad d-nerr ɣef turda d usteqsi agejdan i d-nefka deg 

tazwara .  

               Tura, ad nɛeddi ɣer yixef wis sin n tezrawt-nneɣ iwakken ad neg tasleḍt i yinefkan-a 

. 

 

 

 

 

 

                                                           
1Muqel tijenṭaḍ, asb.81. 

Taggrayt n yixef 

 Akken i d-nmeslay, ixef-a yebḍa ɣef sin n yiḥricen: 

Aḥric n teẓri yella-d deg-s usissen n termad yerzan tazrawt-nneɣ ( tajerrumt, taseftit,  

afares s tira ) d wassaɣen yellan gar-asent, iwakken ad ten-negzu, ilmend n yinefkan n 

usissen. 

Aḥric n tesnarrayt, newwi-d deg-s ɣef tfukas n ugmar n yinefkan akked tarrayin n 

tesleḍt-nsen iwakken ad nessiweḍ ad d-nerr ɣef turda akked usteqsi agejdan. 

Tazwert n yixef 

 Ixef-a i d-iteddun  n tesleḍt n yinefkan yebḍa ɣef sin n yiḥricen: 

Aḥric amezwaru d tasleḍt n yinefkan n tannayt, deg-s ad nesleḍ inefkan i d-newwi 

yerzan ittewlen n tfelwit n tannayt i snat n temsirin  i neḥḍer deg tneɣrit, tamsirt n tjerrumt 

(Asumer amassaɣ) tamsirt n tseftit (Azalen n wurmir aḥerfi). 

Aḥric wis sin d tasleḍt n yifuras n yinelmaden, deg-s ad neṣleḍ ifuras n yinelmaden 

ilmend n tfelwit n uskazal n uselmad, iwakken ad nzer ma smersen ilugan i ɣran n tjerrumt d 

tseftit deg yifuras-nsen n tira. 

Tazwert 

      Leqdic-nneɣ yeɛna asentel n ufares s tira akked termudt n tjerrumt d tin n tseftit deg 

tugzimt n uselmed, d annect-a i aɣ yeǧǧan nesbedd tafelwit n tannayt i snat n termad-a, s 

tfelwit-a i d-newwi  isallen i ilaqen deg wayen yerzan aselmed-nsent d useḍru-nsent sdaxel n 

tneɣrit. 

      Deg uḥric-a, ad neg tasleḍt i tfelwit n tannayt, yal attwel ad t-nesleḍ iman-is ilmend n 

wayen i nwala deg tneɣrit, iwakken ɣer taggara ad d-nefk tasemlilt ara d-ijemɛen akk igmaḍ n 

tesleḍt-nneɣ. 

 

 

Timsirin 

 

 

Ittewlen n tannayt 

  

 

Tajerrumt Taseftit 

_ + +/_ _ + +/_ 

 

 

 

 

 

 

Tajerrumt d 

tseftit 

 

-Aselmad yesmekta-d tamsit yezrin. 

-Yessasen-d asentel, iswan n temsirt. 

- Yura-d imedyaten ɣef tfelwit neɣ yefka 

alaɣmu i yinelmaden. 

-Yefka-d isteqsiyen ɣef yimedyaten-nni. 

-Yesseɣtay tiririyin n yinelmaden. 

-Yura-d “Ad cfuɣ” neɣ ssawḍen yinelmaden 

ad d-afen alugen n temsirt. 

-Yefka-d iluɣma i yinelmaden yerna yesseɣta-

ten.  

 

 

x 

 

x 

 

x 

x 

x 

x 

 

x 

 x 

 

x 

 

x 

x 

x 

x 

 

x 

                          Tafelwit 5 : Tafelwit n tannayt n termad (tajerrumt d tseftit) 

1-Tasleḍt n yinefkan n tannayt n temsirt n tjerrumt 

       Akken d-nebder deg uḥric n tesnarrayt, asentel n temsirt n tjerrumt i wumi nga tannayt d 

« Asumer amassaɣ (Tafyirt tamassaɣt) », iswi-s: ad yissin unelmad asumer amassaɣ ( Talɣa 

tilawayt d talɣa tibawayt). 

1.1.Asmekti n temsirt yezrin 

       Deg uttwel-a «Aselmad yesmekta-d tamsirt yezrin », ad nẓer ma aselmad uqbel ad yebdu 

deg temsirt-is,  yesmekta-d inelmaden-is ɣef temsirt iɛeddan. 

       Mi neḥder, nwala  aselmad yesmekta-d tamsirt i ɣran uqbel yinelmaden  s usteqsi i asen-

yefka: « Anwa ara aɣ-d-yesmektin tamsirt i iɛeddan? ». 

      Llan kra n yinelmaden i d-yerran ɣef usteqsi n uselmad: « D tamsirt n urwasan », syin d 

aselmad s timmad-is i d-yefkan agzul d amezyan ideg d-yessegza tamsirt-a n urwasan s ufella 

kan iwakken srid ad iɛeddi ɣer temsirt ara yexdem ass-nni. 

«  Arwasan, anamek-is d sin n wawalen i yesɛan yiwen n unamek, amedya ad d-iniɣ(Lxalat= 

Tilawin), d wa i d arwasan ».  

1.2.Asissen n usentel, iswan n temsirt 

1.2.1.Asissen n usentel n temsirt 

      Deg uttwel-a  « Yessasen-d asentel », ad nẓer ma aselmad yessasen-d asentel n temsirt-is 

deg tneɣrit neɣ xaṭi. 

      Deg temsirt n tjerrumt i neḥder s uzwel « Asumer amassaɣ/ tafyirt tamassaɣt », aselmad 

yessasen-d asentel n temsirt-a maca mačči srid, asissen-a ad t-id-negzu seg usteqsi n ulaɣmu i 

asen-yefka deg tazwara: « Ɣer tifyar-a, tebḍu-tent d isumar ». 

Md: Yedrem uxxam i ssuliɣ 

      Llan kra n yinelmaden i d- yekren ɣer tfelwit, rran-d ɣef usteqsi n ulaɣmu ( bḍan tifyar d 

isumar ). 

      Ad d-nefhem seg yimqimen i yessexdem deg yimdyaten-is dakken asentel n temsirt-a d 

asumer amassaɣ acku d imeqqimen imassaɣen i yellan deg tefyar n ulaɣmu. 

       Syin mi yekfa seg usegzi n ulaɣmu,  yenna-d srid asentel n temsirt-is «  D asumer 

amassaɣ ». 

1. 2 .2 Asissen n yiswan n temsirt 

       Deg uttwel-a « yessasen-d iswan n temsirt », ad nwali mayella aselmad ibder-d i 

yinelmaden-is iswan n temsirt ara ɣren  neɣ xaṭi. 

      Akken i nwala deg temsirt-a i neḥder, aselmad ur d-yessasen ara iswi n temsirt i 

yinelmaden-is, ulac ayen i d-ibeyyenen dakken yessasen-it-id. 

       Asissen n yiswan n temsirt ila tixutert ama i uselmad, ama i unelmad acku deg tama 

yettɛawan aselmad deg uselḥu n temsirt-is d uskazal n yinelmaden, deg tama-nniḍen yettaǧǧa 

inelmaden ad ẓren dacu ara lemden yerna ad heyyin iman-nsen. 

1.3.Tikci n yimedyaten neɣ n ulaɣmu 

     « Yura-d imedyaten ɣef tfelwit neɣ yefka-asen alaɣmu »,  s uttwel-a ad nẓer amek i yebda 

uselmad temsirt-is n tjerrumt deg tneɣrit.  

       Tamsirt-a n tefyirt tamassaɣt i neḥder, aselmad yebda-tt s ulaɣmu, s yes i yextar ad 

yessiweḍ inelmaden ad fehmen tamsirt, yefka-yasen alaɣmu (deg-s asteqsi d semmus n 

tefyar). 

Md: Ɣer tifyar-agi, tebḍu-tent d isumar:  

- Ḥemmleɣ taddart ideg lluleɣ. 

- Win i yebɣan tamaziɣt ad yessin tira-s. 

1.4.Isteqsiyen ɣef yimedyaten neɣ alaɣmu 

       Attwel-a « Yefka-d isteqsiyen ɣef yimedyaten-nni neɣ alaɣmu », da ad nẓer amek i d-llan  

yisteqsiyen i asen-yefka  uselmad i yinelmaden. 

        Deg temsirt i neḥder, ɣas akken alaɣmu yesɛa asteqsi-ines maca yerna-yasen kra n 

yisteqsiyen s ɣur-s. 

Md:      -    Semmi-d isumar n tefyar-a? 

- Ssufeɣ-d imeqqimen n yal tafyirt, tiniḍ-d amek i as-neqqar? 

       Syin, aselmad isker-d kra n yinelmaden ɣer tfelwit iwakken ad sseɣtin alaɣmu, aseɣti ɣef 

tfelwit yella-d anagar i usteqsi n ulaɣmu. 

Md:      -     Ssneɣ argaz  ukkud yedda.  

- Ssneɣ axxam anda yezdeɣ.  

        Akka i bḍan tifyar, s uderrer ( s ujerrid ddaw yisumar n tefyirt ), tiririt n wid i d-

yesseɣtan tseḥḥa. Ma d isteqsiyen i asen-yefka s ɣur-s,  tiririt fell-asen tella-d s timawit. 

Md: - Semmi-d isumar n tefyar-a. 

       Tiririt n yinelmaden, akka i d-tella:  asumer agejdan akked usumer amassaɣ. 

       -Ssufeɣ-d amqim n yal tafyirt, tiniḍ-d amek i as-neqqar? 

    Tiririt-nsen tella-d akka: 

Taf1: i             

Taf2: ideg       

Taf3: wi                                     amqim amassaɣ 

Taf4:anida      

Taf5:ukkud   

 « Taf », anamek-is tafyirt. 

1.5 Aseɣti n tririyin n yinelmaden 

       Deg uttwel-a « yessaɣtay tiririyin n yinelmaden », ad nwali ma aselmad yettarra lbal i 

tuccḍiwin i xedmen yinelmaden akked d tririyin-nsen. 

        Deg temsirt i neḥder, nwala aselmad yeṭṭafar tiririt n unelmad, iwakken ma yexdem 

tuccḍa, ad as-tt-yesseɣti, ad as-yefk tiririt i iseḥḥan .  

Md: Aselmad yesseɣta tiririt n yiwen n unelmad ɣef asteqsi i d-yefka: « amek i as-nessawal i 

umyag wis sin deg tafyirt tuddist », tiririt n unelmad tella-d akka « D aseɣru », imi tiririt-a ur 

tseḥḥa ara, yesseɣta-yas-tt-id uselmad, yenna-yas: « D akenseɣru ». 

1.6 Tira n ulugen /agzul n temsirt 

        Deg uttwel-a, « Yura-d (ad cfuɣ) neɣ ssawḍen yinelmaden ad d-afen alugen n temsirt », 

ad nwali  ma aselmad yefka-d deg tazwara  (ad cfuɣ) neɣ yeǧǧa inelmaden ad xemmen akken 

ad d-inin ayen fehmen. 

Deg temsirt i neḥder, mi d-isegzay uselmad imedyaten, yessutur deg-sen ad d-fken agzul neɣ 

ayen i d-fehmen seg wayen i asen-d-yessegza s umata  

  Md:  Tafyirt tamassaɣt d tafyirt tuddist i yesɛan amqim amassaɣ, yeṭṭafar-it-id dima umyag, 

tesɛa asumer amassaɣ i d-yettasen deffir n umqim amassaɣ.  

        S wakka, mi isefqed uselmad inelmaden dakken gzan alugen n temsirt, iɛedda ɣer tira n 

«Ad cfuɣ » ɣef tfelwit iwakken ad t-arun ɣef yizmamen-nsen.      

  Ha-t-a  « Ad cfuɣ » i asen-d-yura uselmad:  

 

 

 

 

 

 

 

 

 

 

1.7.Iluɣma d useɣti-nsen 

      «Yefka-d iluɣma i yinelmaden yerna sseɣtan-ten », da ad  nẓer ma inelmaden xedmen 

iluɣma d wamek d-yella useɣti-nsen.        

         Deg taggara n temsirt, aselmad yefka-d alaɣmu, qqaren-as (alaɣmu n uktazal), deg-s ara 

d-iwali ma d tidet inelmaden fehmen tamsirt neɣ ala.  

  Alaɣmu n uktazal : Bḍu tifyar-agi d isumar. 

- D inig i t-yeččan. 

- D ayefki n tfunast i yeswa. 

Tafyirt tuddist tamassaɣt deg-s: 

*Asumer agejdan: yezmer ad yili iman-is mebla isumar-nniḍen, yettili deg-s aseɣru n 

tefyirt. 

*Asumer amassaɣ: yeggar-it-id umqim amassaɣ, ur yezmir ara ad yili yiman-is, yettili 

deg-s ukenseɣru (amyag wis sin). 

        Amedya: Ɣezzif ubrid i neḍfer  

 

 

Asumer agejdan      am.amassaɣ        Asumer amassaɣ 

  Imqimen imassaɣen d wi: i, wi, ideg, iseg, iɣef, ɣur, anida, ansi, ukkud, wukkud, s way-

s, deg-way-deg, seg-way-seg . 

- D tamziɣt i nebɣa. 

       Syin yefka akud i yinelmaden ad d-rren ɣef ulaɣmu.  

       Tiririt n yinelmaden, akka i d-tella: 

Taf1: D inig i t-yeččan. 

Taf2: D ayefki n tfunast i yeswa. 

Taf3: D tamaziɣt i nebɣa.  

2.Tasemlilt 

Deg tesleḍt-a n yinefkan n tannayt i nexdem i temsirt n tjerrumt « Asumer amassaɣ/ 

Tafyirt tamassaɣt », nufa-d aselmad yesmekta-d, yefka-d agzul i temsirt yezrin (tamsirt n 

urwasan), ifka-d alaɣmu s wayes i ẓran yinelmaden asentel n temsirt i asen-yexdem, maca ur 

d-yessasen ara iswi-s. Yebda tamsirt s ulaɣmu ɣef yisumar n tefyirt (asumer agejdan d 

umassaɣ) d kra n yisteqsiyen i d-yerna fell-as ɣef umqim amassaɣ, rran-d yinelmaden ɣef 

ulaɣmu yerna seɣtan-t ɣef tfelwit, isteqsiyen i d-yernan seɣtan-ten s timawit. Isegzay-d 

imedyaten, yessutur deg yinelmaden ad d-inin ayen i d-fehmen, seld mi iwala gzan alugen n 

temsirt, yura-t-id ɣef tfelwit akken ad t-arun yinelmaden, da nezmer ad d-nini aselmad iseqdec 

ladɣa tarrayt timseglut. Ɣer taggara, yefka-d alaɣmu n uktazal iɣef d-rran yinelmaden. Ad 

negzu, yal aferdis neɣ attwel yellan deg tfelwit n tannayt, yefka-yas azal anagar iswi n temsirt. 

3.Tasleḍt  n yinefkan n tannayt n temsirt n tseftit 

Asentel n temsirt n tseftit i wumi nga tannayt d « Azalen n wurmir aḥerfi », iswi-s: ad 

yissin unelmad acu-ten wazalen n wurmir aḥerfi. 

3.1.Asmekti n temsirt yezrin 

  Deg uttwel-a « Aselmad yesmekti-d tamsirt yezrin », ad nwali ma aselmad yesmekta-

d inelmaden-is ɣef temsirt i iɛeddan. 

   Deg temsirt n tseftit i neḥder, nwala aselmad uqbel ad yekcem ɣer temsirt, yefka-d 

agzul i yinelmaden ɣef temsirt iɛeddan. 

  Uqbel ad yekcem deg temsirt-a n tseftit, imeslay-d s ufella ɣef temsirt n usumer 

amassaɣ (tamsirt i iɛeddan), yenna-d tamsirt yezrin d tin n tjerrumt s uzwel n usumer amassaɣ 

neɣ tafyirt tamassaɣt, d tafyirt tuddist i yebḍan d isumar: asumer agejdan akked usumer 

amassaɣ yeqqen gar-asen umqim amassaɣ. Syin yekcem ɣer temsirt. 

3.2.Asissen n usentel, iswan n temsirt 

3.2.1.Asissen n usentel n temsirt 

  Deg uttwel-a « Yessasen-d uselmad asentel », ad nwali ma aselmad yessasen-d 

asentel  n temsirt neɣ ala. 

   Deg temsirt n tseftit, neẓra aselmad yessasen-d asentel-ines, maca assisen-a ur d-yelli 

ara srid,  isken-it-id seg yimedyaten i d-yewwi. 

Md: Azekka ad yerzu ɣer tmurt. 

  S usegzi n yimedyaten-nni i yessaweḍ ad d-yefk asentel n temsirt i yellan s uzwel n « 

azalen n wurmir aḥerfi ». 

3.2.2.Asissen n yiswan n temsirt  

     « yessasen-d iswan n temsirt », deg uttwel-a ad nerr tamawt ɣer usissen n yiswan n temsirt. 

   Deg temsirt-a, nwala aselmad ur d-yebdir ara iswan n temsirt. 

3.3.Tikci n yimedyaten neɣ alaɣmu 

      « Yura-d imedyaten ɣef tfelwit neɣ yefka-yasen alaɣmu », s uttwel-a ad nẓer amek i yebda 

uselmad tamsirt-is. 

 Deg temsirt-a n tseftit « Azalen n wurmir aḥerfi », aselmad yebda-tt s yimedyaten, i d-

yessegza i yinelmaden; isexdem-iten d asalel s wacu ara yessiweḍ inelmaden ad lemden 

alugen n temsirt. 

Md:  -Asmi i t-zriɣ ad yili xemsin n yiseggasen deg leɛmer-is. 

         -Azekka ad yerzu ɣer tmurt. 

         -Win yebɣan tamaziɣt ad yessin tira-s. 

         -Ad yeǧǧ Ṛebbi trebḥeḍ. 

         -Deg umenzu n tefsut, tilawin d tlemẓyin d yigerdan ad rren tiɣrifin deg tḍellaɛt, ad ṭṭfen 

abrid ɣer lexlawi. 

3.4.Isteqsiyen ɣef yimedyaten 

     Deg uttwel-a « Yefka-d isteqsiyen ɣef yimedyaten-nni », ad nẓer amek  d-llan yisteqsiyen 

yerzan imedyaten. 

    Deg temsirt-a, nufa-d aselmad yettak-d isteqsiyen i yinelmaden ɣef yimedyaten i asen-

yefka, iwakken ad fehmen ugar alugen. 

Md 1: Ssufeɣ-d amyag i yellan deg yal tafyirt. 

               Akka i d-tella tiririt n yinelmaden ɣef usteqsi-ya: 

Taf1: ad yerzu  

Taf2: ad yili  

Taf3: ad yissin 

Taf 4: ad yeǧǧ 

Taf5: ad rren, ad ṭṭfen 

Md 2: Dacu i d azal n umyag n wurmir aḥerfi deg yal tafyirt. 

      Inelmaden ur ssawḍen ara ad d-afen azal n yakk imyagen, maca yella wayen i d-ufan.  

      Ssawḍen ad d-rren ɣef umyag n tefyirt tis snat. Nnan-d dakken azal n umyag  deg tefyirt  

d « ccek », rnu ufan-d azal n tefyirt tis semmus, anda i d-nnan belli d azal « amata » lmeɛna-s 

dayen  i yettwasnen seg zik. 

3.5.Aseɣti n tririyin n yinelmaden 

     Attwel-a « Yesseɣtay tiririyin n yinelmaden », nebɣa ad nwali deg-s  ma aselmad yettarra 

lwelha i tuccḍiwin i xeddmen yinelmaden. 

     Deg temsirt i neḥder, nerra lwelha-nneɣ yal mi ara d-yecceḍ deg-s unelmad, aselmad srid 

yesseɣtay-yas. 

Md: Deg umedya wis ukkuẓ rran-d yinelmaden dakken azal n umyag « ad yeǧǧ » d asirem, 

dɣa yesseɣta-yasen-d uselmad tuccḍa, yefka-yasen-d tiririt i iseḥḥan i yellan (d asfilet). 

3.6.Tira n ulugen/Agzul n temsirt 

     « Yura-d « Ad cfuɣ » neɣ ssawḍen yinelmaden ad d-afen alugen n temsirt », da  ad nẓer 

ma d aselmad i d-yefkan « ad cfuɣ » neɣ d inelmaden i t-id-yefkan akken fehmen. 

      Deg temsirt i neḥder, mi yekfa aselmad asegzi n yimedyaten ideg d-yessegza alugen n 

temsirt, yessuter i yinelmaden ad d-inin ayen i fehmen, lmeɛna-s ad d-fken agzul d amecṭuḥ i 

temsirt. 

Md: Llan kra n yinelmaden i d-yefkan agzul s talɣa-ya: « Urmir aḥerfi d tigawt mazal ur teḍra 

ara, ahat ad teḍru ɣer sdat, amyag n wurmir aḥerfi yezmer ad yesɛu aṭas n wazalen am imal, 

ccek, asfilet...» 

     Mi yeḥsa uselmad dakken inelmaden-is fehmen tamsirt ilmend n ugzul i d-fkan, yura-d  « 

Ad cfuɣ » ɣef tfelwit: 

 

 

 

 

 

 

 

 

 

 

 

3.7.Iluɣma d useɣti-nsen 

     « Yefka-d iluɣma i yinelmaden yerna yesseɣta-ten », da ad  nwali ma inelmaden xedmen 

iluɣma d wamek d-yella useɣti-nsen. 

      Deg taggara n temsirt, aselmad yefka-d alaɣmu, win i wumi qqaren « alaɣmu n uktazal », 

yes  i yeskazal tigzi n yinelmaden i ulugen i asen-yesɣer.  

Alaɣmu n uktazal: Af-d azalen n wurmir deg tefyar-a: 

- Ad yexdeɛ Ṛebbi win ixedɛen . 

Urmir aḥerfi s “ad” yemmal-d tigawt urɛad neḍri, ahat tezmer ad teḍru ɣer sdat. S umata 

urmir aḥerfi s ad, « ad » yemmal-d imal, ayen ara yeḍrun ɣer sdat, maca yesɛa daɣen azalen-

nniḍen: 

1-Tirelkemt(ccek): ayen ur yettḥeqq ara umdan. 

    Md: ad yesɛu azal n 10 n yiseggasen.  

2-Asfillet: Md: ad yeǧǧ Ṛebbi trebḥeḍ. 

3-Asendeh: Md:win yebɣan tibexsisin, ad yezzu tineqlin. 

4-Amata: ayen sexdamen medden ama zik ama tura  

    Md: ass wis sebɛa, ad truḥ teslit ɣer tala, ad tawi yid-s asagem. 

- Ad d-yefk Ṛebbi lxir . 

- Azekka ad sewqeɣ. 

Syin yefka tagnit i yinelmaden ad d-rren ɣef ulaɣmu-ya, aseɣti-ines yella-d s talɣa n tfelwit-a:  

Tafyirt Amyag ɣer wurmir Azal-is 

1 

2 

3 

Ad yexdeɛ  

Ad yefk 

Ad sewqeɣ 

D asfillet  

D asfillet 

Imal 

 

4.Tasemlilt 

              Deg tesleḍt-a n yinefkan n tannayt i nexdem i temsirt n tseftit « Azalen n wurmir 

aḥerfi », nufa-d aselmad yesmekta-d tamsirt yezrin (tamsirt n usumer amassaɣ), ifka-d 

imedyaten swayes i ẓran yinelmaden asentel n temsirt i asen-yexdem, maca ur d-yebdir ara 

iswi-s. Yebda tamsirt s yimedyaten anda kul amedya yella deg-s umyag yeftin ɣer wurmir 

aḥerfi, syin  yefka-d isteqsiyen ɣef yimedyaten-nni, rran-d yinelmaden fell-asen. Yessegza-d 

imedyaten yerna yettara i yinelmaden ma sɛan kra n useqsi, yessutur seg-sen ad d-inin ayen i 

d-fehmen, seld mi iwala gzan alugen n temsirt, yura-t-id ɣef tfelwit akken ad t-arun, da 

nezmer ad d-nini aselmad iseqdec tarrayt timseglut. Ɣer taggara, yefka-d alaɣmu n uktazal 

iɣef d-rran yinelmaden. Ad negzu, yal aferdis neɣ attwel yellan deg tfelwit n tannayt, yefka-

yas azal anagar iswi n temsirt. 

Taggrayt 

              Ɣer taggara, seld tasleḍt n yinefkan n tannayt i nga deg tneɣrit n tesnawit aswir wis 

kraḍ, i snat n temsirin ( tamsirt tjerrumt d tin n seftit) deg tugzimt tasnalmudant tis snat n 

usenfar wis kraḍ,  nufa aselmad yeṭṭafar ladɣa tarrayt timseglut, rnu inelmaden deg taggara n 

yal tamsirt xedmen alaɣmu n uktazal ɣef ulugen n temsirt. 

             Aselmad deg useḍru n temsirt ama d tin n tjerrumt « Asumer amassaɣ », neɣ d tin n 

tseftit « Azalen n wurmir aḥerfi », yefka azal i yal aferdis neɣ yal attwel i d-nesbedd deg 

tfelwit n tannayt anagar asissen n yiswan n temsirt. 

             Deg temsirt n tjerrumt, aselmad yessexdem alaɣmu swacu yebda tamsirt yerna syes i 

iwelleh inelmaden ɣer usentel d yiferdisen i yeqqnen ɣer temsirt (asumer agejdan, asumer 

amassaɣ, amqim amassaɣ) uqbel ad ten-id-yessisen, syin seld mi d-yessegza alaɣmu, yura-

asen-d « Ad cfuɣ » ɣef tfelwit, ɣer taggara yefka-yasen alaɣmu n uktazal. Ma d tamsirt n 

tseftit, yebda-tt s yimedyaten, deg yal amedya yella amyag yeftin ɣer wurmir aḥerfi iwakken 

ad iwelleh inelmaden ɣer usentel n temsirt, s yimedyaten-a i d-yessegza alugen « Azalen n 

wurmir aḥerfi », syin yura-yasen-d « Ad cfuɣ » ɣef tfelwit, ɣer taggara yefka-yasen alaɣmu n 

uktazal swacu i yeskazel tigzi-nsen i temsirt.

Tazwert 

 Deg uḥric-a, ad neg tasleḍt i yifuras n yinelmaden n uswir wis kraḍ n tesnawit, ilmend 

n tfelwit n uskazal i d-nebder ya deg uḥric n tesnarrayt, ad nesleḍ inefkan n tuttriwin yerzan 

yal asefran n usektazal yellan deg tfelwit, ad nwali ma quddren yinelmaden tamelmadt n 

uselmed, ma smersen daɣen ilugan n tjerrumt d wid n tseftit i ɣran deg temsirin i neḥḍer. I 

usmekti, tamelmadt n uselmad ara nwali ma ḍefren-tt yinelmaden d ta: « Tagrawla n Lezzayer 

mgal anekcum arumi tebda deg wenbir 1954. Anda ḍrant aṭas n tedyanin tiweḥciyin, xas 

akken qessiḥet tegnit, agdud azzayri i iḥemmlen tamurt-is, ur yebri ara i ṭṭbel deg waman, 

tban-d tebɣest n Yizzayriyen, bɣan beṭṭu d Fransa, sran ad idiren di tlelli akked wussan 

yelhan. Arut-d aḍris asegzay amazray anda ad d-tsegzim « tamlilit n Ssumam », Melmi i 

teḍra? Amek i teḍra? S wacu i d-tegla?». 

            Deg tneɣrit i neḥḍer llan 38 n yinelmaden, newwi-d 12 n yifuras ilmend n uswir n 

yinelmaden (4 n wid ilan aswir unnig, 4 n wid ilan aswir alemmas, 4 n wid n uswir anedday). 

1.Tasleḍt n yifuras n yinelmaden 

     

Isefrane

n n 

usktaza

l 

Tuttriwin Af1 Af2 Af3 Af4 AF5 AF6 AF7 AF8 AF9 AF10 AF11 AF12 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

I

H 

C

u

y

a 

a

l

a 

I

h 

c

u

y

a 

a

l

a 

i

h 

c

u

y

a 

a

l

a 

i

h 

c

u

y

a 

a

l

a 

 

Tnekda 

n tferkit 

-Tiferkit-iw zeddigit 

neɣ ala? 

x   x   x   x   x   x   x   x   x   x   x   x   

-Tira-inu telha, 

tettwafham? 

x   x   x   x   x   x   x   x   x   x   x   x   

 

 

Tugna 

n uḍris 

-Aḍris-iw ɣur-s 

azwel? 

x   x   x   x   x   x   x   x   x   x   x     x 

-Aḍris-iw yebḍa d 

tiseddarin? 

x   x   x   x   x   x   x   x   x   x   x   x   

-Ǧǧiɣ ilem sdat n yal 

taseddart? 

x   x   x   x     x x   x   x   x   x   x     x 

-Ǧǧiɣ ilem gar 

taseddart d tayeḍ? 

x   x   x   x     x x     x x   x   x     x x   

 

 

 

 

Taɣessa 

n uḍris 

-Qadreɣ tanaḍt n 

wanaw ideg ara d-

aruɣ?(imsegzi 

amazray) 

 x   x   x   x   x   x   x   x   x   x   x   x  

-Fkiɣ-d tabadut n 

usentel i d-segziɣ? 

Uriɣ-tt weḥd-s? 

x   x   x   x     x   x x   x   x   x   x     x 

-Fkiɣ-d asteqsi deg 

tazwara n uḍris? 

  x   x   x   x   x   x   x   x   x   x   x   x 

-Segziɣ-d asentel 

iyi-d-yettunefken? 

 x   x   x   x   x   x   x   x   x   x   x   x  

-Semyezwareɣ 

isallen ilmend n 

wakken myezwaren 

deg tilawt? 

  x   x   x   x   x   x   x   x   x   x   x   x 

-Fkiɣ-d imedyaten 

akken ad segzuɣ 

ugar? 

  x   x   x x   x     x x     x   x   x   x   x 

-Tikta-w ddant d 

usentel n usegzi, 

mseḍfarent akken 

iwata? 

x   x   x   x    x   x    x x     x x     x   x 

-Smerseɣ amawal i 

icudden ɣer 

umezruy? 

x   x   x   x   x   x   x   x   x   x   x   x   

-Ur sekcmeɣ ara 

tidmi-w deg uḍris? 

x   x   x   x   x   x   x   x   x   x   x   x   

 

 

 

 

Iferdise

n n 

tutlayt 

-Smerseɣ tifyar 

tirumyigin ladɣa deg 

tbadut? 

  x   x x   x   x     x x     x   x   x   x   x 

-Smerseɣ 

timseɣruyin? 

x   x   x   x   x   x   x   x   x   x   x   x   

-Tuget n yimyagen n 

uḍris ilaq ad ftin ɣer 

wurmir(aḥerfi/ussid

) 

x    x  x    x  x    x  x   x    x    x x   x   

-Smerseɣ tinzaɣ 

akken ilaq? 

x   x   x   x   x   x   x   x   x   x   x   x   

-Amawal yedda d 

usentel, yella d 

amesbaɣur? 

x   x   x   x   x   x   x   x   x   x   x   x   

 

Tira 

-Ǧǧiɣ aṭas n 

tuccḍiwin n tira? 

  x   x   x   x   x   x   x   x   x   x   x   x 

-Uriɣ asekkil 

ameqqran anda 

iwata? 

x   x   x     x   x x   x   x   x   x   x     x 

-Smerseɣ asigez 

akken iwata? 

 x   x   x   x   x   x   x   x   x   x   x   x  

Tafelwit 6: Inefkan n uskazal n yifuras n yinelmaden  

1.1.Tanekda n tferkit 

1.1.1.Tiferkit-iw zeddigit neɣ ala? 

Mi nmuqel yerna neɣra ifurasaf1,af2,af3,af4, af5, af6, af7, af8, af9, af10, af11,af12,  

nufa akk tiferkiyin-nsen zeddigit. 

1.1.2. Tira-inu telha, tettwafham? 

Tira n yifuras akk telha, tettwafham. 

1.2.Tugna n uḍris 

1.2.1.Aḍris-iw ɣur-s azwel? 

Ifuras akk af1, af2, af3, af4, af5, af6, af7, af8, af9, af10, af11sɛan izewlen, anagar 

af12, ur yesɛi ara azwel.  

Md: Af1, af2, af3, af5, af6, af9, azwel-nsen ‘Timlilit n Ssumam’. 

       Af4: Talallit n Ssumam. 

       Af8, af10: Tamilit n Ssumam. 

       Af7: Tamlilit n Ssumam. 

       Af11: Amussnaw n Ssumam. 

1.2.2. Aḍris-iw yebḍa d tiseddarin? 

Deg wayen yerzan beṭṭu n uḍris d tiseddarin, inelmaden akk bḍan ifuras-nsen d 

tiseddarin seg af1 alamma d af11, bḍan yiḍrisen-nsen ɣef kraḍ n tseddarin, anagar af12 ur 

yebḍi ara aḍris-is d tiseddarin. 

1.2.3.Ǧǧiɣ ilem sdat n yal taseddart? 

Deg yifuras af1 alamma d af11, ǧǧan akk yinelmadenagerseddar (ilem sdat n yal 

taseddart ), anagar af12, ur yeǧǧi ara. 

1.2.4.Ǧǧiɣ ilem gar taseddart d tayeḍ? 

Ifuras af1, af2, af3, af4, af6, af8, af9, af10, af12 ǧǧan ilem gar taseddart d tayeḍ, ma d 

af5, af7, af11 ur t-ǧǧin ara. 

1.3.Taɣessa n uḍris 

1.3.1.Qudreɣ tanaḍt n wanaw ideg ara d-aruɣ? (imsegzi amazray) 

Ilmend n tesleḍt i nga i yifuras i d newwi (12 n yifuras), nufa d iḍrisen imsegziyen akk 

i d-uran yinelmaden, maca ur qudren ara tuddsa-s s talɣa i iseḥḥan, yella wayen ur sxedmen 

ara.  

Tuddsa n uḍris imsegzi tebḍa ɣef kraḍ n yiḥricen:Aḥric amezwaru yettili-d deg 

tazwara n uḍris, d asissen n usentel i yettfakan s usteqsi.Aḥric wis sin, tettili-d deg-s tiririt ɣef 

usteqsi n tazwara akked usegzi n usentel s telqi.Aḥric wis kraḍ d tasemlilt d usmekti n wayen i 

d-yettwasegzan. 

Md: Af1yessasen-d asentel akka:« Timlilit n Ssumam d yiwen n ugraw id-yessuddes tirni n 

weslelli aɣelnaw (FLN) id-yellan s tuffra deg tallit n tegrawla n Lezzayer ». Syin ibder-d 

amek i wwḍen yimdebbren n temnaḍin n tegrawla ɣer Uzellagen,syin ibder-d iswi-nsen anda i 

d-yenna iswi-nsen ad yili udabu aserti. 

       Af2yessasen-d asentel s umata:« Aṭas n tedyanin i tesɛedda Lezzayer deg lweqt gar 1954-

1962 », syin ibder-d amek i d-tella temlilit n Ssumam d wanda. Ɣer taggarra, ibder-d iswi 

anda i d-yenna tegla-d s beṭṭu n Lezzayer ɣef 6 n waɣiren. 

       Af3 yessasen-d deg tazwara asentel: «Deg 20 ɣuct 1956, deg temnaḍt tis kraḍ deg Bgayet 

imddebren mgaren i wakken ad imsfhamen ɣef kra n tissuda », yemeslay-d ɣef tmental n 

uslelli n temlilit-a, syin srid yemmeslay-d ɣef yigmaḍ s wacu i d-tegla. 

       Af4 yessasen-d asentel: « Talallit n Ssumam d yiwet gar n tedyanin yeḍran deg wakud n 

tegrawla », ibder-d imdebren n tedyant-a. 

      Af5 s umata deg tazwara yemmeslay-d ɣef tegrawla, syin ibder-d amkan anda teḍra 

temlilit n Ssumam, d wamek teḍra. 

      Af6 yebda afares-is s usissen n usentel «Timlilit n Ssumam», syin ibder-d kra n tmental i 

yeǧǧan ad tili temlilit-a. 

      Af7 deg tazwara yemmeslay-d s umata ɣef tegrawla tazzayrit, syin yekcem ɣer usissen n 

usentel-ines, ibder-d dakken timlilit-a teḍra gar 6 n yigrawen, yefka-d iswi-s yerna-d igmaḍ 

ɣer wacu ssawḍen. 

      Af8 yebda afares-is s usissen n usentel (anda d melmi teḍra) syin yefka-d timentelt n 

unejmuɛ n temnaḍin, ɣer taggara ibder-d igmaḍ ɣer wanda ssawḍen d tsemlilt tameẓyant. 

      Af9 deg ufares yefka-d anagar anda d melmi teḍra temlilit-a, syin ibder-d kra n tmentaln 

ubedded-ines. 

     Af10 afares-is, ulac deg-s ayen i d-yerran ɣef tmelmadt n uselmad. 

     Af11 yefka-d awal ɣef usentel anda d melmi teḍra temlilit n Ssumam, ulac deg-s 

timussniwin n tidet yerzan asentel. 

     Af12 yebda afares-is s usissen n usentel, ibder-d amek teḍra temlilit-a, igmaḍ s wacu d-

tegla. 

1.3.2.Fkiɣ-d tabadut n usentel i d-segziɣ? Uriɣ-tt weḥd-s? 

Ifuras af1, af2, af3, af4, af7, af8, af9, af10, af11, nufa-d belli fkan-d tabadut i usentel 

ara d-segzun yerna uran-tt-id wehd-s, ma d af5, af6, af12 ur tt-id-fkin ara. 

Md: Af1: «Timlilit n Ssumam d yiwen n ugraw i d-yessuddes tirni n weslelli aɣelnaw (FLN) i 

d-yellan s tuffra deg tallit n tegrawla n Lezzayer. 

       Af2: «Aṭas n tedyanin i tesɛedda Lzzayer deg lweqt gar 1954-1962 gar-asent timlilit n 

Ssuman yeḍran ass n 20/08/1956». 

       Af3: «Deg 20 ɣuct 1956, deg temnaḍt tis kraḍ deg bgayet, imdebbren n tegrawla tazzayrit 

mgaren iwakken ad msefhamen ɣef kra n tissuda». 

       Af4: «Tamlilit n Ssumam d yiwet gar n tedyanin yeḍran deg wakud n tegrawla tazzayrit , 

deg tallit-nni tamirant ass n 20 ɣuct 1956». 

       Af7: «Deffir n tegrawla n umenzu n wunbir tesɛedda tmurt n Lezzayer aṭas n tedyanin 

gar-asent : «Tmlilit n Sumam ». 

       Af8: «Tamilit n Ssumam teḍra deg bgayet, deg 20 ɣuct1956». 

Af9: «Timlilit n Ssumam, d timlilit yeḍran, ɣer tmurt n Leqbayel, ɣer temdint n Ifri». 

       Af10: «Ineqqisen n ugraw n summam 20 ɣuct 1956. Ilan deg-s amḍan n ubeddel d leslaḥ 

d wis kraḍ akked temnaḍt tis setta». 

       Af11: «Amussnaw n Ssumam yella-d di 20 yulyu 1956 deg uzaɣar n Ifri, deg temnaḍt n 

Uzellagen». 

1.3.3. Fkiɣ-d asteqsi deg tazwara n uḍris? 

Seld taɣuri tusliḍt i nga i yifuras seg af1 alamma d af12, nufa-d inelmaden ur d-fkin 

ara asteqsi n tazwara deg uḍris-nsen. 

1.3.4.Segziɣ-d asentel iyi-d-yettunefken?  

Deg yifuras akk  n yinelmaden i d-newwi, yella-d deg-sen usegzi n usentel « Timlilit n 

Ssumam », maca mačči s telqi. 

1.3.5.Semyezwareɣ isallen ilmend n wakken myezwaren deg tilawt? 

Ilmend n tesleḍt i nexdem, nufa-d inelmaden deg yifuras af1, af2, af3, af4, af5, af6, 

af7, af8, af9, af10, af11, af12, ur semyezwarenara isallen akken i llan deg tilawt. 

1.3.6.Fkiɣ-d imedyaten akken ad d-segzuɣ ugar? 

Ilmend n tɣuri-nneɣ i yifuras nufa-d dakken af4, af5, af7 sxedmen imedyaten, ma d 

ifuras af1, af2, af3, af6, af8, af9, af10, af11, af12, ur sqedcen ara imedyaten. 

Md: Af4: Timlilit n Ssumam teḍra gar imdebbren 5n temnaḍin tiserdasin am: « Mustfa Ben 

Bulɛid, Didouch Murad, Krim Belqasem...». 

       Af5: Ihi mjmaɛen imjuhad d imɣaren igeɛmura n tegrawla am «Musṭafa Ben Bulɛid, 

Rabeḥ Biṭaṭ, Krim Blqasem...». 

       Af7: Tamlilit-a tegla-d s waṭas am: «asefcel n ucengu afranṣi». 

1.3.7.Tikta-w ddant d usentel n usegzi, mseḍfarent akken iwata? 

Llan kra n yifuras, tiktiwin-nsen ddant d usentel am af1, af2, af3, af4, af8. Ma d ifuras 

af5, af6, af7, af9, af12, tiktiwin-nsen rzant asentel maca ur d-bdiren ara s telqi ayen yeḍran 

deg temlilit. af10, af11 ur ddint ara tektiwin-nsen d usentel. 

Md: Af1: «Seg wass n 20 ɣuct 1956 bdan ttasen-d yimdebbren n tegrawla seg temnaḍin 

yemgaraden ɣer Uzellagen..». 

       Af2: «D anejmuɛ n 22 n yiɛeggalen yebɣan tagrawla xersum imi zran dakken d bu txidas 

yal tikkelt ad ineɣ tagruma n yimjahden...». 

       Af3: «Imjuhad ssuddsen tamlilit fljal n waṭas n tmental, bɣan ad msefhamen ɣef 

leḥwayeǧ n tegrawla..., timlilit n Ssumam teǧǧa aṭas n igmaḍ ṣṣenfen kraḍ n tsudut i tegrawla, 

yiwet n uxeddim aserdasi, yiwet n leqrara...». 

     Af4: «Timlilit n Ssumam teḍra gar yimdebbren n 5 n temnaḍin tiserdasin, d kra seg ugdud 

azzayri, azal n 20 n yimdebbren, nnejmaɛen yimdebbren iwakken ad d-glun s igemaḍ n 

uzeddam n Qsentina». 

     Af8: «Imjuhad mejmaɛen deg tamilit n sumam acku bɣan ad sawjden iman-nsen i wussan i 

d-iteddun...». 

1.3.8.Smerseɣ amawal i icudden ɣer umezruy? 

Deg yifuras i d-negmer, nufa dakken sxedmen yinelmaden amawal i icudden ɣer 

umezuy. 

Md: Af1: Timlilit n Ssumam, aslali aɣelnaw(FLN), tagrawla n Lezzayer, imdebbren n 

tegrawla, adabu, tasertit. 

       Af2: Tidyanin, Lezzayer, 1954-1962, timlilitn Ssumam, Imjuhad. 

       Af3: Tagrawla tazzayrit, tadyant, acengu afransi, imjuhad, iserdasen, Fransa, tagrawla. 

       Af4: Timlilit n Ssumam, tallit tamirant, timnaḍin tiserdasin, anekcum afransi, azeddam n 

qsentina. 

       Af5: Tagrawla, agdud azzayri, timlilit n Ssumam, imjuhad, Fransa, tamurt. 

       Af6: Lezzayer, tamurt, yimjuhad, tagrawla. 

       Af7: Timlilit n Ssumam, acengu afransi, taluft tazzayrit, tilelli, lɛerc. 

       Af8: Imjuhad, iserdasen, tilelli, tamurt. 

       AF9: Timlilit n Ssumam, tamurt n leqbayel, Ifri, tagrawla, iserdasen. 

       Af10: Aslelli aɣelnaw, tagrawla, lɛesker. 

       Af11: Amusnaw n Ssumam, tilelli, tagrawla. 

        Af12: Asarag n Ssumam, tagrawla, asarag aɣelnaw, Lezzayer. 



Aḥric 2: Tasleḍt n yifuras n yinelmaden 

64 

 

1.3.9.Ur sekcmeɣ ara tidmi-w deg uḍris? 

Deg tesleḍt i nga i yifuras, ur d-nufi ara ayen i d-ibeyynen tidmi neɣ iḥulfan n 

yinelmaden deg tenfaliyin-nsen. 

Seg tesleḍt-a i nga ɣer da i yifuras n yinelmaden, ad negzu xersum tuget deg-sen 

ssawḍen ad d-rren ɣef tmelmadt n uselmad (af1, af2, af3, af4, af5, af6, af7, af8, af9, af12) :« 

Arut-d aḍris asegzay amazray anda ad d-tsegzim “tamlilit n Ssumam”, Melmi i teḍra? Amek i 

teḍra? S wacu i d-tegla?», anagar deg wayen yerzan sin n yiferdisen n tɣessa n uḍris ideg ur d-

fkin ara asteqsi-nni n tazwara, ur semyezwaren ara isallen ilmend n wakken myezwaren deg 

tilawt, af12 ur d-yuri ara daɣen azwel i uḍris-is. Ma d ifuras-nniḍen af10, af11, xussen mliḥ 

ula deg yisallen yerzan asentel n tmelmadt. 

1.4.Iferdisen n tutlayt 

1.4.1.Smerseɣ tifyar tirumyigin ladɣa deg tbadut? 

Deg yifuras-a af4, af5, yella-d deg-sen usemres n tefyar tirumyigin, ladɣa deg tbadut n 

usentel, maca mačči s waṭas. Ma d ifuras-nniḍen af1, af2, af6, af8, af9, af10, af11, af12, ur 

tent-smersen ara. 

Md: Af4: «Talallit n Ssumam d yiwet gar tedyanin». D tafyirt tarumyigt i isemres deg tbadut 

n usentel. 

       Af5: «Tagrawla n umenzu n wenbir d tagrawla tameqqrant». D tafyirt tarumyigt i isemres 

deg tbadut n usentel. 

1.4.2.Smerseɣ tifyar timseɣruyin? 

Deg yifuras-nsen, sqedcen yinelmaden tifyar timseɣruyin. Tafyirt tamseɣrut d tafyirt 

ideg i d-yettawi umsawal kra n yisalli. 

Md: -Tamlilit n Ssumam teḍra deg Bgayet. 

        -Tamlilit n Ssumam teḍra gar 20 almi 27 ɣuct 1956. 

        -Tebḍa tamurt i 6 n temnaḍin. 

1.4.3.Tuget n yimyagen n uḍris ilaq ad ftin ɣer wurmir (aḥerfi/ussid) 

Deg wayen yerzan asemres n talɣiwin n umyag, imyagen yettuseqdcen deg yifuras af1, 

af3, af5, af7, af8, af11, af12 ftin ɣer wurmir aḥerfi d wussid, mayella d ifuras af2, af4, af6, af9 

smersen kan kra n yimyagen yeftin ɣer wurmir aḥerfi. Ma d af10, ur ten-iseqdec ara. 

Md: Af1: ttasen-d, ad ssiwḍen, ad yili, ara yeṭṭef. 

       Af2: ad yenɣ. 

       Af3: ad msefhamen, ad izemmer, ad tt-ilḥeq, ad ẓren. 

       Af4: ad t-yaf, ad glun. 

       Af5: ad iẓer, ad yewsel. 

       Af6: ad tseddem. 

       Af7: ad ẓren. 

       Af8: ad ssawḍen. 

       Af9: ad qumen. 

       Af11: ad d-seyysent, ad yettusdukkel, ad yettwasker, ad yezmer. 

       Af12: ad mlilen, ad sqedcen, ad ɛiwden, ad sbedden, ad ɛerden. 

Ifuras akk smersen talɣa tumyigt n wurmir aḥerfi, anagar af10, annect-a, akken d-

nwala uqbel deg tesleḍt n yinefkan n tannayt n temsirt n tseftit, d ayen i ɣran deg temsirt n 

tseftit i neḥḍer “azalen n wurmir aḥerfi”:« Urmir aḥerfi s “ad” yemmal-d tigawt urɛad neḍri, 

ahat tezmer ad teḍru ɣer sdat. S umata urmir aḥerfi s “ad” yemmal-d imal, ayen ara yeḍrun ɣer 

sdat, maca yesɛa daɣen azalen-nniḍen: ccek, asfillet, asendeh, amata ». D yiwet n talɣa n 

umyag yettuseqdacen s tuget deg uḍris imsegzi, am talɣa n wurmir ussid. 

1.4.4.Smerseɣ tinzaɣ akken ilaq? 

Ifuras akk smersen tinzaɣ akken ilaq. 

Md: Af1: «Seg wass n 20 ɣuct 1956 bdan ttasen-d yimdebbren n tegrawla seg temnaḍin 

yemgaraden ɣer Uzellagen». 

Af2: «Aṭas n tedyanin i tesɛedda Lezzayer deg lweqt gar 1954-1962». 

Af3: «Bɣan ad msefhamen ɣef leḥwayeǧ n tegrawla». 

Af4: «Timlilit-agi tegla-d s tmerna n temnaḍt tis setta deg seḥra». 

 Af5: «Amek ad sergen Fransa deg tmurt-nsen gar timlilin i ixedmen». 

Af6: «Lezzayer tettwasen s tmurt n umlyun d uzgen n yimjuhad daɣen s yineḍruyen i as-

yeḍran akk». 

Af7:«Tamlilit n Ssumam teldi tawwurt i wegdud azzayri ɣer tlelli». 

Af8: «Imjuhad mmejmaɛen deg temlilit n Ssumam acku bɣan ad ssawḍen i ussan i d-

iteddun». 

 Af9: «ɣer taggara timlilit n Ssumam tella s umata n lmut deg yidis n yizzayriyen».  

Af10:«i d-yellan deg-s amḍan n ubeddel d leslaḥ». 

Af11: «deg temnaḍt n Uzellagen». 

Af12: «Tawlaft n usmekti deg usarag n Ssumam, seg yidis ayeffus ɣer uẓelmaḍ. 

Ilmend n tɣuri i nga i yifuras i d-negmer, nufa-d dakken alugen i ɣran deg temsirt n 

tjerrumt “Asumer amassaɣ”, llan wid i t-yesmersen akken iwata am af2, af5, af6, af7, af10, 

af12, iferdisen akk n tefyirt tamassaɣt llan-d deg yimukan-nsen (Asumer agejdan, amqim 

amassaɣ, asumer amassaɣ). 

Md: Af2: aṭas n tedyanin i tesɛedda Lezzayer. 

       Af5: gar temliliyin i xedmen timlilit n Ssumam. 

       Af6: netta d isemli tis snat deg tegrawla sseba i yeǧǧan Lezzayer ad tseddem timlilit-agi. 

       Af7: Tamlilit-a xedment yigrawliwen iwakken ad ẓren anda tewweḍ tegrawla tazzayrit. 

       AF10: yella umgired gar wassaɣen i d-tewwi tegrawla. 

       Af12: deffir n tmenɣiwin n 20 ɣuct 1956 d igmaḍ yelhan i d-ssawḍen yimdebbren. 

1.4.5.Amawal yedda d usentel yella d amesbaɣur? 

Deg yifuras i d-negmer nwala amawal i sxedmen yinelmaden yedda d usentel « 

tamlilit n Ssumam » yerna tuget deg-sen ssawḍen ad d-rren ɣef tmelmadt n uselmad. 

1.5.Tira 

1.5.1. Ǧǧiɣ aṭas n tuccḍiwin n tira? 

Seg tesleḍt i nexdem i yifuras akk nufa-d belli xussen cuya deg tira, xedmen 

yinelmaden kra n tuccḍwin n tira. 

Md:  

Af1: n tagrawla : n tegrawla / yemgerraden: yemgaraden. 

Af2: yeḍran: i yeḍran / tezga: tezga-d. 

Af3: mgaren: myugren. 

Af4: Talallit: Tamlilit. 

Af5: Tameqrand: tameqqrant / zis: s-yes, yes-s. 

Af6: i as yeḍran: i as-yeḍran / deg sent: deg-sent. 

Af7: i xemmen: i xedmen. 

Af8: idi teddun: i d-iteddun / aken: akken. 

Af9: ɣer tamdint: ɣer temdint / tegla ɣef tukksa: tegla-d s tukksa. 

Af10: ilan: i yellan. 

Af11: Uzaghar: Uzaɣar / Ouzellagen: Uzellagen. 

Af12: ay teddem: i teddem. 

1.5.2. Uriɣ asekkil ameqqran akken iwata? 

Deg wayen yerzan tira n usekkil ameqqran, af1, af2, af3, af6, af7, af8, af9, af10, af11 

uran-t-id akken iwata, mayella d ifuras af4, af5, af12 yella wanda ur t-urin ara akken ilaq. 

Md: 

Af4: mustefa: Mustefa / diduc murad: Diduc Murad. 

Af5: ma imjuhad: Ma imjuhad (deg tazwara n tefyirt). 

Af12: imdebbren: Imḍebbren (deg tazwara n tefyirt). 

1.5.3.Smerseɣ asigez akken iwata? 

Ilmend n tesleḍt i nga i yifuras i d-negmer, nwala dakken ur smersen ara asigez anda 

iwata. Yella wandai ilaq ad t-smersen, ur t-smersen ara. 

2.Tasemlilt 

Ilmend n tesleḍt i nga iyifuras n yinelmaden, nufa-d tuget-nsen (10 n yifuras:af1, af2, 

af3, af4, af5, af6, af7, af8, af9, af12) xersum ssawḍen ad d-rren ɣef tmelmadt n uselmad 

(melmi i teḍra, s wacu i d-tegla temlilit n Ssumam), maca deg wayen yerzan amek i teḍra 

temlilit-a, fkan-d kra n yisallen, ur ssawḍen ara ad d-fken isallen ilqayanen ɣef wannect-a. 

Deg wayen yerzan iferdisen n tutlayt, ladɣa asemres n tefyar timassaɣin i ɣran 

yinelmaden yakan deg temsirt n tjerrumt i wumi nga tasleḍt, nwala dakken llan kra n 

yinelmaden i yessawḍen ad tent-smersen s talɣa iseḥḥan (ifuras af2, af5, af6, af7, af10, af12), 

maca kra-nniḍen af1, af3,Af4, af8, af9, af11, ur ssawḍen ara ad tent-smersen n talɣa iseḥḥan. 

Ma d ayen yerzan “azalen n wurmir aḥerfi” i ɣran deg temsirt n tseftit i wumi nga tasleḍt, 

sxedmen talɣa n wurmir aḥerfi i d-yemmalen tigawin tiwarkudin (tigawin urɛad neḍri, ahat 

zemrent ad ḍrunt ɣer sdat), anagar af10. 

Taggrayt 

Deg uḥric-a, nga tasleḍt i yifuras n yinelmaden ilmend n tfelwit n uktazal i d aɣ-d-

yefka uselmad akked tmelmadt-is iwakken ad nwali inelmaden ma smersen deg-sen iferdisen 

n tmussni (ladɣa alugen n tjerrumt d win n tseftit ) i ɣran ya deg temsirt n tjerrumt « Asumer 

amassaɣ (tafyirt tamassaɣt) »d tin n tseftit « Azalen n wurmir aḥerfi ». Dɣa, nufa-d ifuras af2, 

af5, af6, af7, af10, af12 smersen akken iwata alugen n tjerrumt i d-nebder ya, ma d alugen n 

tseftit, smersen-t akk akken iwata, anagar af10. 

Taggrayt n yixef  

 Deg yixef-a,  nga tasleḍt i yinefkan n tannayt n temsirt n tjerrumt (Asumer amassaɣ) d 

tin n tseftit (Azalen n wurmir aḥerfi) iwakken ad d-nesken ilugan i ɣran deg temsirin-a. 

 Yerna,  nga tasleḍt i yifuras n yinelmaden iwakken ad nẓer mayella smersen ilugan i 

ɣran deg temsirin-a. S wakka,  nessaweḍ nufa-d  inelmaden akk smersen alugen n tseftit 

anagar yiwen n ufares ur t-yesmris ara (Af10), mayella d alugen n tjerrumt nufa-d smersen-tt 

sḍis n yifuras af2, af5, af6, af7, af10, af12. 

Taggrayt tamatut 

Amahil-a yerza afares s tira d termad n tjerrumt d tseftit, iswi-nneɣ ad nessaweḍ ad 

nẓer ma inelmaden sexdamen ilugan n tjerrumt d tseftit i ɣran deg termad-a deg yifuras-nsen n 

tira, ma ttεawanent termad-a inelmaden deg usnerni n tzemmar-nsen n tira. Dɣa, nefka-d 

asteqsi-ya agejdan: Ma inelmaden semrasen ilugan n tjerrumt d wid n tseftit i ɣran deg 

tegzemt deg yifuras-nsen s tira deg tneɣrit n tmaziɣt, aswir wis krad, tasnawit ? Nsumer-d 

turda-ya: Inelmaden seqdacen ilugan n tjerrumt d wid n tseftit i ɣran deg tegzemt deg yifuras-

nsen s tira. 

Iwakken ad d-nerr ɣef turda-ya d usteqsi agejdan, nseqdec snat n tfukas i ugmar n 

yinefkan, tamezwarut d tannayt i nga deg tneɣrit n tamaziɣt i snat n temsirin(yiwet n tjerrumt 

“Asumer amassaɣ (tafyirt tamassaɣt)”, tayeḍ n tseftit “Azalen n wurmir aḥerfi”) iwakken ad 

nwali iferdisen n tmussni (neɣ ilugan) i ɣran yinelmaden deg-sent, tis snat d tasleḍt n warraten 

(ifuras n yinelmaden) i d-negmer sɣur uselmad iwakken ad nẓer ma smersen yinelmaden 

iferdisen-a n tmussni (alugen n tjerrumt d win n tseftit) i ɣran deg temsirin. 

 Deg tesleḍt n yinefkan n tannayt, nufa-d inelmaden ɣran alugen n temsirt n tjerrumt 

(asumer agejdan, asumer amassaɣ, amqim amassaɣ) s ulaɣmu i d-yefka uselmad, uran “ad 

cfuɣ” yerna xedmen fell-as alaɣmu n uktazal. Ma deg temsirt n tseftit, inelmaden ɣran s 

yimdyaten i asen-d-yefka uselmad alugen n temsirt“Azalen n wurmir aḥerfi”, uran “ad cfuɣ” 

rnu xedmen fell-as alaɣmu n uktazal. 

 Deg tesleḍt n yifuras n yinelmaden, nufa-d 6 deg 12 n yifuras (af2, af5, af6, af7, af10, 

af12) smersen akken iwata alugen n tjerrumt, ma d alugen n tseftit, smersen-t akk yinelmaden 

akken iwata, anagar yiwen (af10). S wakka, nezmer ad d-nini turda i d-nefka deg tazwara 

tseḥḥa imi tuget n yinelmaden semrasen ilugan n tjerrumt d tseftit i ɣran-ya deg tugzimt, ladɣa 

alugen n tseftit. 

Tirmad n tjerrumt d tseftit deg uselmed n ufares s tira i d-yettilin s tegzemt 

tasnalmudant deg tsensegmit n usenfar sεant tamlilt tameqqrant deg usnerni n tzemmar n tira 

ɣer yinelmaden. 

Deg taggara, nessaram ad d-ilin yimahilen-nniḍen ara yesnernin tazrawt-a i d-yewwin 

ɣef temlilt n termad n tjerrumt d tseftit deg usnerni n tzemmar n ufares n uḍris imsegzi 

amazray, wid ara izerwen isental i icudden ɣur-s, am temlilt n termad-a neɣ n termad-nniḍen n 

tegzemt (timenna (timawit), tirawalt…) deg usnerni n tzemmar n ufares n tsekkiwin-nniḍen n 

yiḍrisen.   

Tijenṭaḍ: 

Tijenṭeḍt 01:   

-Tamudemt n Hayes d Flower 1980. 

-Tafelwit nTalɣiwin n tarrayt n uselmed n tjerrumt 

Tijenṭeḍt 02:  

-Tafelwit n tannayt n temsirt n temsirt n tjerumt d tin n tseftit. 

-Tafelwit n uktazal n ufares s tira n uḍris imsegzi amazray. 

Tijenṭeḍt 03: 

-Ifuras n yinelmaden. 

Tijenṭeḍt 01: Tamudemt n Hayes d Flower (1980) d tfelwit n talɣiwin n tarrayt n 

uselmed n uselmed n tjerrumt. 

 

 

 

 

 

 

 

 

 

 

 

 

 

Modéle de Hayes et Flower (1980) 

1. Document (oral ou 

écrit) 

 

Corpus 

 

Réflexion collective 

 

Règle 

 

[Exercices d’application]  

 

[Production (orale/écrite)] 

 

 

2. Document (oral ou 

écrit) 

 

Point de grammaire 

 

Règle 

 

[Exercices d’application] 

 

[Production (orale/écrite)] 

3. Énoncé de la règle 

 

Explication 

 

[Exercices d’application] 

 

[Production (écrite/orale)] 

Les variantes de la démarche d’enseignement de la grammaire 

 

Tijenṭeḍt 02:Tafelwit n tannaytd tfelwit n uskazal n ufares s tira  

 

Timsirin Ittewlen n tannayt ala ih ih/ala 

 

 

 

Tajerrumt d 

tseftit 

-Aselmad yesmekta-d tamsirt yezrin    

-Yessasen-d asentel, iswan n temsirt    

-Yura-d imedyaten ɣef tfelwit    

-Yefka-d isteqsiyen ɣef yimedyaten-nni     

-Yesseɣtay tiririyin n yinelmaden    

-Yura-d “Ad cfuɣ” neɣ d inelmaden i yeṣṣawḍen ad d-afen 

alugen n temsirt 

   

-Yefka-d iluɣma i yinelmaden yerna sseɣtan-ten    

Tafelwit n tannayt n temsirt n tjerrumt d tin n tseftit 

Isefranen n 

usektazal 

Tuttriwin Tiririt 

Ih cuya Ala 

Tanekda n 

tferkit 

-Tiferkit-iw zeddiget neɣ ala?    

-Tira-inu telha, tettwafham?    

 

Tugna n 

uḍris 

 

-Aḍris-iw ɣur-s azwel?    

-Aḍris-iw yebḍa d tiseddarin?    

-Ǧǧiɣ ilem sdat n yal taseddart?    

-Ǧǧiɣ ilem sdat gar tseddart d tayeḍ?    

 

 

Taɣessa n 

uḍris(Tazḍant 

taḍrisant) 

-Qadreɣ tanaḍt n wanaw ideg ara d-aruɣ(imsegzi 

amazray) 

   

-Fkiɣ-d tabadut n usentel id-segziɣ? uriɣ-tt weḥd-s?    

-Fkiɣ-d asteqsi deg tazwara n uḍris?    

-Segziɣ-d asentel iyi-d-yettunefken?    

-Semyezwareɣ isallen ilmend n wakken myezwaren deg 

tilawt? 

   

-Fkiɣ-d imedyaten akken ad d-segzuɣ ugar?    

-Tikta-w ddant d usentel n usegzi, mseḍfarent akken 

iwata? 

   

-Smerseɣ amawal icudden ɣer umezruy?    

-Ur sekcameɣ ara tidmi-w deg uḍris?    

 

 

Iferdisen n 

tutlayt 

-Smerseɣ tifyar tirumiyin ladɣa deg tbadut?    

-Smerseɣ tifyar timseɣruyin?    

-Tuget n yimyagen n uḍris ilaq ad ftin ɣer wurmir 

(aḥerfi/ussid) 

   

-Smerseɣ tinzaɣ akken ilaq?    

-Amawal yedda d usentel, yella d anesbaɣur?    

 

Tira 

-Ǧǧiɣ aṭas n tuccḍiwin n tira?    

-Uriɣ asekkil ameqqran anda iwata?    

-Smerseɣ asigez akken iwata?    

Tafelwit n uktazal n ufares s tira n uḍris imsegzi amazray 

Tijenṭeḍt 03: Ifuras n yinelmaden  

Agzul 

Leqdi-nneɣ yerza taɣult n tesnalmudt n tmaziɣt, icudd ɣer tarrayin n uselmed d ulmad, 

i d-yellan s uzwel n temlilt n temsirt n tjerrumt d tin n tseftit deg usnerni n tzemmar n ufares n 

uḍris imsegzi ɣer yinelmaden deg tneɣrit n tmaziɣt, aswir wis kraḍ, tasnawit.  

Iswi n unadi-nneɣ ad nwali tizemmar n tjerrumt akked tseftit deg yifuras s tira n 

yinelmaden, ɣef aya nefka-d asteqsi-a agejdan «Ma inelmaden semrasen ilugan n tjerrumt d 

wid n tseftit i ɣran deg tegzemt deg yifuras-nsen s tira deg tneɣrit n tmaziɣt, aswir wis kraḍ, 

tasnawit». I tririt ɣef usteqsi-a nessumer-d yiwet n turda «Inelmaden sseqdacen ilugan n 

tjerrumt d wid n tseftit i ɣran deg tegzemt deg yifuras-nsen s tira». 

Akken ad d-nerr ɣef turda d usteqsi agejdan, nga tasestant deg tesnawit, aswir wis 

kraḍ, nseqdec snat n tfukas i ugmar n yinefkan, tamezwarut tannayt n tneɣrit i nga i snat n 

temsirin n tegzemt, tin n tjerrumt (Asumer amassaɣ) d tin n tseftit(Azalen n wurmir aḥerfi), 

ma d tis snat d tasleḍt n warraten (ifuras n yinelmaden). 

Seld tasleḍt n yinefkan n tannayt i nga i temsirt n tjerrumt (Asumer amassaɣ) d tin n 

tseftit (Azalen n wurmir aḥerfi) nufa aselmad yeṭṭafar ladɣa tarrayt timseglut, rnu deg useḍru 

n temsirin i neḥḍer yefka azal i yal aferdis neɣ attwel n tfelwit n tannayt anagar asissen n 

yiswan n temsirt.  

Seld tasleḍt i nga i yifuras n yinelmaden, nufa tuget n yinelmaden smersen ilugan i 

ɣran deg temsirin n tjerrumt d tseftit deg yifuras-nsen s tira. Alugen n tjerrumt (Asumer 

amassaɣ) yettwasemres sɣur 6 n yinelmaden seg leḥsab n 12, alugen n tseftit( Azalen n 

wurmir aḥerfi) yettwasemres sɣur 11 n yinelmaden seg leḥsab n 12. S wakka nezmer ad d-nini 

turda i d-nefka deg tazwara tseḥḥa. 

Awalen tisura 

Tamsirt n tjerrumt, tamsirt n tseftit, afares s tira, aḍris imsegzi, tugzimt tasnalmudant, tirmad, 

aselmed/almad,  inelmaden, askazal, taneɣrit, aselmad, tarrayt timseglut. 


